
БАСПАСӨЗ - 2024

ҚОҒАМДЫҚ - САЯСИ ГАЗЕТІНЕ 2024 ЖЫЛДЫҢ 
І, ІІ ЖАРТЫ ЖЫЛДЫҒЫНА ЖАЗЫЛУ БАСТАЛДЫ

Алдағы 2023-2024 жж. жылыту маусымына дайындық шарала-
рын жүргізу аясында, күз айларында жылу беру кәсіпорындарына 
көмірді жеткізу жұмыстары атқарылады, ол коммуналды-тұрмыстық 
көмірді тасымалдаушы вагондар санының қысқаруына әкеп соғады.

Осыған орай, жылыту маусымында көмірдің жетіспеушілігін және 
әлеуметтік шиеленісті болдырмау мақсатында, Ақсу ауданының 
әкімдігі қатты отынның қажетті мөлшерін көмір тұйықтары мен 
қоймаларынан алдын-ала жаз-күз мезгілінде сатып алу керектігін 
ескертеді.

«АҚСУ АУДАНЫНЫҢ ТҰРҒЫН ҮЙ КОММУНАЛДЫҚ 
ШАРУАШЫЛЫҒЫ, ЖОЛАУШЫЛАР КӨЛІГІ, 

АВТОМОБИЛЬ ЖОЛДАРЫ ЖӘНЕ ТҰРҒЫН ҮЙ 
ИНСПЕКЦИЯСЫ БӨЛІМІ» МЕМЛЕКЕТТІК МЕКЕМЕСІ.

Қыстың қамын 
жазда ойла

ТӘУЕЛСІЗДІК - МЕМЛЕКЕТ ТҰҒЫРЫ

МЕРЕКЕМІЗ ҚҰТТЫ БОЛСЫН БЕРЕКЕЛІ АҚСУ ЖҰРТЫ

Құрметті жерлестер! 
Сіздерді ұлық мереке – Қазақстан 

Республикасының Тәуелсіздік 
күнімен шын жүректен құттықтаймын! 
Ынтымақты ұран, татулықты ту еткен 
бейбіт халқымыз осы уақыт аралығында 
толағай табыстарға жетті. Мемлекетіміз 
бен ауданымыздың қарқынды да-
муы тұрақты саясат пен ішкі бірліктің 
арқасы. Рухы биік, намысы берік 
бабаларымыздың ғасырлар бойғы асыл 
мұраты – азаттықты аялау, тағдыры 
ортақ тұтас халқымыздың татулығын 
сақтау біздің басты мұратымыз. Бірлігіміз 
бекем, тірлігіміз тиянақты болсын! 
Тәуелсіздігіміздің тұғыры биік болғай! 

Мемлекетіміздің береке - бірлігін, 
бостандығы әрі әлемдік туыстығын 
білдіретін, туған жердің мақтанышы бо-
лып келетін бұл мереке әрі патриоттық 
деп есептеледі. Бірлескен ұйымшылдық 
болып, бірге жаңа мақсаттарға жетуіміз, 
халқымыздың ырысы және гүлденіп 
өсуі, сыйласуы мен түсінісуі, әрқашанда 
рухтарымыздың биік болып, салт - 
дәстүрімізді әрқашан бағалап жүрсек, 
алда көптеген жаңа табыстарға жетеміз. 

Ата - бабаларымыздың аңсап көптен 
күткен Тәуелсіздік күніміз кұтты бол-
сын ағайын. Барша ақсулықтарды 
тәуелсіздік күнімен құттықтаймын. 
Ауданымыздың әрбір отбасына мол 
бақыт, амандық тілеймін. Еліміз гүлденіп, 
көркейе берсін қадірлі ағайын! Төл 
мерекелеріңіз құтты болсын! Бұл мереке 
күні Сіздерге тілейтінім зор денсаулық, 
мақсат - жолдарынызда сәттілік, туған - 
жақындарыңыздың жылу сезімі әрқашан 
барлықтарыңызға қуаныштар сыйлай 
берсін!

Берік ТЫНЫШБАЕВ,
Ақсу ауданының әкімі.

Ақсу аудандық мәслихаты депутатта-
ры атынан Қазақстан Республикасының 
Тәуелсіздік күні мерекесімен шын жүректен 
құттықтаймын! 

Өткен жылдар ішінде ауданымыз 
экономикалық дамуда, халықтың әл 
- ауқатын қамтамасыз етуде аса зор 
жетістіктерге қол жеткізді. Тұрақтылық 
және қоғамдағы өзара түсіністік, зор 
жауапкершілікпен жүзеге асырылған еңбек 
бағыты ауданымыздың беделінің өсуі үшін 
сенімді негіз болды. 

Егер бізге Тәуелсіздік оп оңай келе қалды 
десек, қатты қателескен болар едік. 

Ата - бабаларымыз ғасырлар бойы аңсап, 
зиялылар тарихтың ақтаңдақтарын ашып, 
өзімізге тиеселі жерді иеленуге қаншама 
рет әрекет жасады. Сол әрекеттері үшін 
жандарын қиды. 

Иә, Желтоқсанның екпінімен келген 
Тәуелсіздіктің біз үшін орны қашан да 
бөлек. 

Сондықтан да «толарсақтан саз кешкен» 
батыр бабаларымыздың әр жылда төгілген 
қанының, ұлы мұраттар жолында құрбан 
болған асыл азаматтарымыздың асқақ 
армандарының, сәбиін білегімен, даласын 
жүрегімен тербеткен аналарымыздың аққан 
жасының, Жаратқаннан тілеген медетінің 
арқасында қол жеткізген Тәуелсіздікті біз 
әрқашан мақтан тұтып, қастерлей білуге 
тиістіміз. 

Біле білсек, бұл біздің азаматтық пары-
зымыз, адамдық борышымыз. 

Тәуелсіздіктің тал бесігінде тербеліп, 
қыран құсы қалықтаған көк аспанымыздың 
астында баянды да, бақытты ғұмыр 
кешулеріңізге тілектеспін.

Тәуелсіздік күні құтты болсын! 

Бейбіт СҮЛЕЙМЕНОВ, 
аудандық мәслихат 

төрағасы.

Қазақстан Республикасының 
Президенті Қасым-Жомарт 
Тоқаевтың мемлекеттік 
бағдарламаларды жүзеге 
асыру бойынша тапсыр-
масын орындау барысын-
да Кәсіпкерлікті дамытудың 
2021-2025 жылдарға арналған 
ұлттық жобасы әзірленген бо-
латын. Ұлттық жобалардың 
мақсаттарының қатарында 
– шағын және орта бизнесті 
дамыту, кәсіпкерлердің 
дағдыларын дамыту, жұмыс 
орындарын көбейту және 
халықты жұмыспен қамту 
кіреді.

Жұмыспен қамтудың 
белсенді шараларымен 2313 
адам қамтылды.

Өзін-өзі жұмыспен 
қамтымаған, жұмыссыз аза-
маттар жұмыспен қамтудың 
белсенді шараларына тартыл-
ды. 

«10 мың тұрғынға 100 жұмыс 
орнын ашу» Ашылғаны  –  425.

«Бос жұмыс орындары-
на» - жыл басынан 915 
адам орналасқан. Олар: 
«Ақсу Қант» ЖШС, Қапал 
кәсіптік-техникалық колледжі, 
«Ақсу ЖСК ЖШС» Ау-
дан бойынша орта мектеп-
терге, балабақшаларға, 
мәдениет үйлеріне, ауылдық 
округ әкімдіктеріне, ша-
руа қожалықтармен жеке 
кәсіпкерлерде тұрақты жұмысқа 
орналысты.  

Субсидияланатын жұмыс 
орындарына – 676 адам жол-
данды. Олар төмендегі жоба-
лар арқылы:

«Алғашқы жұмыс орны» 
жобасымен Дипломдағы 
мамандықтарына сәйкес 
жұмыс берушілердің сұранысы 
негізінде мекемелерге, 
ауылдық округ әкімдіктеріне, 
шаруа қожалықтарға, жеке 
кәсіпкерлерге  - 45 адам жол-
дамамен жіберілді.  35 жастан 
аспаған жастар үшін бірінші 
жұмыс орнында кәсіби білім 
мен дағдыларды беру. Бірінші 
жұмыс орнындағы жұмыс 
ұзақтығы -18 ай. Жалақы 
кемінде 30 айлық есептік 
көрсеткішті (АЕК) құрайды. 

Жастар  практикасы – алған 
кәсібі мамандығы бойынша 
бастапқы жұмыс тәжірибесін 
алу мақсатында білім беру 
ұйымдарының түлектеріне 
арналған. Жастар практика-
сы оқуды аяқтағаннан кейін 3 
жыл ішінде 35 жастан аспаған 
тіркелген жұмыссыздар 
жіберіледі. Жастар 
практикасының ұзақтығы – 12 
ай. Жалақы мөлшері кемінде 30 
айлық есептік көрсеткішті (АЕК) 
құрайды. Ауылдық әкімдіктерге, 
тиісті мекемелерге – 55 адам 
жолдамамен жолданды

«Ұрпақтар  келісімшарты» 
– бұл зейнеткерлік жастағы 
жұмыс істейтін қызметкерлердің 
жинақталған тәжірибесі мен 
дағдыларын беру үшін арнайы 
құрылған жұмыс орны. Ұрпақтар 
келісімшартына 35 жастан 
аспаған, оқуды 2 жыл бұрын 
бітірген оқу орындарының 
түлектері қатысады. Жұмыстың 
ұзақтығы – 6 ай, аяқталғаннан 
кейін қатысушыға тұрақты 
жұмыс орны беріледі не ол 
зейнеткерлік жасқа толған 
қызметкерді алмастырады. 
Жалақы кемінде 30 айлық 
есептік көрсеткішті (АЕК) 
құрайды. Қамтылғаны – 4. 
Мерзімі аяқталып, 2 тұрақты 
жұмысқа орналасты.

«Күміс жас» – жұмыс беруші 
зейнеткерлік жасқа толмаған, 
жұмыссыз адамдарды жұмысқа 
орналастыру үшін құратын 
еңбекақысы субсидияланатын 
жұмыс орны.

Жұмыстың ұзақтығы – 36 ай, 
аяқталғаннан кейін қатысушыға 
зейнетке шыққанға дейін 
тұрақты жұмыс орны беріледі. 
Жалақыны жұмыс беруші 

"2021 – 2025  жылдарға арналған 
кәсіпкерлікті дамыту жөніндегі  

ұлттық жоба" шеңберінде атқарылған 
жұмыстарының қорытындысы

белгілейді және төлейді, бұл рет-
те 30 айлық есептік көрсеткіштен 
(АЕК) аспайтындай мемлекет 
алғашқы 12 айда – жалақының 
70% - ын; 13 айдан 24 айға дейін 
– жалақының 65% -ын; 25 айдан 
36 айға дейін – жалақының 60% 
- ын төлейді. Жұмыс берушінің 
белгілеген еңбекақысының  
70% мекеме 30 АЕК көлемінде 
жәрдемақы төлеп  57 адам жол-
данды. 

Мүгедектігі бар адамдар-
ды жұмысқа орналастыру үшін 
арнайы жұмыс орындарын 
ұйымдастыру. Субсидияланған 
жұмыс берушілерге мүгедектерге 
арналған арнайы жұмыс орын-
дарын жабдықтау үшін құрал-
жабдықтарды алуға 300 айлық 
есептік көрсеткіштен (АЕК) 
аспайтындай қаражаты субси-
дияланады.

Жалақыны жұмыс беруші 
белгілейді және төлейді, бұл рет-
те 30 айлық есептік көрсеткіштен 
(АЕК) аспайтындай мемлекет 
алғашқы 12 айда – жалақының 
70% - ын; 13 айдан 24 айға дейін 
– жалақының 65% - ын; 25 айдан 
36 айға дейін – жалақының 60% 
- ын төлейді. Қараша айынан 
бастап жұмыс орны ашылып, 1 
мүгедектігі бар адам жолданды.  

Кәсіптік оқытуды  
ұйымдастыруға – жаңа 
мамандықтар, кәсіптер алу және 
біліктілікті арттыру мақсатында 
кәсіптік даярлауды, қайта да-
ярлауды қамтиды. Кәсіптік 
оқытудың ұзақтығы біліктілік пен 
дағдылардың ерекшеліктеріне 
қарай – 3 айдан аспайды. 
Жұмыс берушілердін сұранысы 
негізінде оқу орталықтарына 25 
қыркүйектен жолданып, оқып жа-
тыр.

Жаңа бизнес – идеяларды іске 
асыруға арналған грант – ныса-
налы мақсатты жаңа бизнесті 
іске қосу және дамыту болып 
табылатын өтеусіз берілген 
бастапқы капитал. Грант көлемі 
400 АЕК-ті құрайды. Комиссия 
қорытындысымен 18 адамның 
бизнес жобалары өтіп,  24 млн. 
840 мың тг. төленді.  

2,5% жастарға кепілдендірілген 
шағын несие көлемі 5 млн. дейін. 
52 адамға тағайындалып,  232 
млн 320 мың тг төленді.

Қоғамдық жұмыс. Жергілікті 
атқарушы органдар 
ұйымдастыратын, қызметкердің 
алдын ала кәсіби даярлығын 
талап етпейтін, әлеуметтік пай-
далы бағыты бар және аза-
маттарды уақытша жұмыспен 
қамтамасыз ету үшін жұмыспен 
қамту жөніндегі уәкілетті 
органдардың жолдамасымен 
азаматтар орындайтын қоғамдық 
жұмысқа жыл басынан - 492 жол-
данып атқарды. 

Әлеуметтік  жұмыс  орын-
дарына – жұмыс беруші, 
жұмыссыздарды орналастыру 
үшін жалақысы субсидиялана-
тын әлеуметтік жұмыс орнын 
құрады. Ақпан  айынан 5 жеке  
кәсіпкерге, 14 шаруа қожалығына 
11 ай  мерзімге 40 адам жолдан-
ды. Жалақының 35% субсидия-
ланады.          

Мансап орталығы төмендегі 

мемлекеттік 5 қызметтерді 
көрсетеді:

1. «Жұмыспен  қамтуға  
жәрдемдесудің  белсенді  ша-
раларына қатысуға  жолдама-
лар  беру» - 1022.  

2. «Жұмыс  іздеп  жүрген  
адамдарды  тіркеу» - 2085.

3. «Мемлекеттік   атаулы   
әлеуметтік  көмек  тағайындау» 
- 334.

4. «Мемлекеттік атаулы 
әлеуметтік көмек алатынын 
растау туралы анықтама» беру 
– 5.

5. Жұмыссыз ретінде тіркеу 
туралы анықтама беру –  46.

Барлығы 3446 қызмет 
көрсетілді.

«Мемлекеттік атаулы 
әлеуметтік көмек» жыл ба-
сынан өтініш берген от-
басылырмен әңгімелесу 
жұмыстары жүргізіліп, кеңес 
беріліп, материалдық жағдайы 
анықталып, учаскелік комиссия 
қорытындысымен қажеттілігі 
бар 334 отбасы 1831 мүшесіне 
тағайындалды 

Мүгедектігі бар адамдарға 
жұмыс орындарын квоталауға 3 
мекемеге 8 квота белгіленіп 100 
% орындалды. 

Бас бостандығынан айыру 
орындарынан босатылғандар, 
пробациялық бақылау 
орнатылған адамдарға жұмыс 
орындарын квоталауға 4 квота 
белгіленіп 100 % орындалды.

«Ерікті қоныс аудару» Жұмыс 
күшінің ұтқырлығын артты-
ру үшін, жұмыс күші тапшы 
өңірлерге ерікті түрде қоныс 
аудару. Осы жылы – 18 отбасы, 
55 мүшесі Солтүстік өңірлерге 
қоныс аударды.

«Өңірлік жұмыспен қамту 
картасы» шеңберінде іске асы-
рылатын 15 жобаларға 180 
жұмысшы жолданды. Оның 
ішінде тұрақты жұмысқа 40 
жұмысшы жолданса, 140 адам 
уақытша жұмыспен қамтылды.

Қазақстан Республикасы 
Еңбек және халықты әлеуметтік 
қорғау Министрлігінің хатын-
да «Еңбек күнін» мерекелеу 
жөніндегі іс-шаралар жоспары-
на сәйкес. «Ақсу Қант» ЖШС, 
Қапал кәсіптік - техникалық 
колледжі, «Ақсу ЖСК ЖШС»,  
шаруа қожалықтар, жеке 
кәсіпкерлер, 17 ауылдық 
округтерден қатысып, 
азаматтардың барлық санат-
тарына жұмысқа орналасуға 
жәрдемдесу мақсатында, 
оның ішінде мүгедектігі бар 
адамдар, жұмыссыз жастар 
және т.б. жұмыс іздеушілердің 
қатысуымен «Бос жұмыс орын-
дары жәрмеңкесі», «Ашық есік 
күндері» жыл бойына тұрақты 
өткізілді.

Мансап орталықтары 
– жұмысқа орналастыру 
мәселелерін шешуде білікті 
көмек пен қолдау алуға 
мүмкіндік. Бұл жаңа табысты 
жұмысқа немесе өз бизнесіңізді 
бастауға алғашқы қадам бола-
ды.  

Б.ҚҰРМАНҒАЛИЕВА,
Мансап орталығының 

директоры.                                      

10 желтоқсанда өткен сайлау қорытындысы бойынша Қызылағаш 
ауылдық округінің әкімі тағайындалды.

Сайлауда  48,5% дауыспен  Қызылағаш ауылдық округінің әкімі 
болып Досмаков Нұрлан Серікұлы сайланды.

Жаңа округ басшысын аудан әкімі Берік Тынышбайұлы Тыныш-
баев жергілікті тұрғындарға және әкімдіктің ұжымына таныстырып, 
алдағы ісіне сәттілік тіледі.

Досмаков Нұрлан Серікұлы, 1988 жылы 1 шілдеде Талдықорған 
облысы, Қапал ауданы, Қапал ауылында дүниеге келген.

1995-2006 жылдар аралығында Жансүгіров атындағы орта 
мектебінде білім алған. 2006-2008 жылдар аралығында Семей 
қаласында орналасқан Р.С.Байсеитов атындағы «Семей қаржы-
экономикалық колледжінде» оқып, 2015 жылы «Жолдасбеков 
атындағы экономика және құқық академиясын» тәмамдаған.

Еңбек жолын 2013 жылы «Қызылағаш ауылдық округі әкімінің 
аппараты» ММ компьютерлік бағдарламашы болып бастап, 2014 
жылы «Қызылағаш ауылдық округі әкімінің аппараты» ММ жетекші 
маманының міндетін атқарушы, 2014-2020 жылдар аралығында 
«Қызылағаш ауылдық округі әкімінің аппараты» ММ жетекші мама-
ны, 2020 жылдың мамыр айынан қазіргі уақытқа дейін «Қызылағаш 
ауылдық округі әкімінің аппараты» мемлекеттік мекемесінің бас ма-
маны қызметін атқарған.

2023 жылы 10 желтоқсанда Ақсу ауданы, Қызылағаш ауылдық 
округі әкімінің сайлауы өтті. 

Ақсу аудандық сайлау комиссиясы «Қазақстан Республикасындағы 
сайлау туралы» Қазақстан Республикасы Конституциялық заңының              
14-бабының 9) тармақшасына, 44-бабының 2-тармағына, 45-бабы-
на, 113-10-бабына сәйкес Қызылағаш ауылдық округі әкімін сайлау 
нәтижесі туралы учаскелік сайлау комиссияларының хаттамала-
рына сәйкес сайлау нәтижесін анықтады: 

Қызылағаш ауылдық округі әкімін сайлау бойынша: 
Округ бойынша сайлаушылар тізіміне 1743 азамат енгізілді, 

оның     841- 48,3%  дауыс берді, жарамсыз бюллетеньдердің саны 
- 42, «бәріне қарсы» - 1. 

Әр үміткерге берілген дауыстар саны: 
Абишев Е.У – 62 дауыспен - 7,4%
Досмаков Н.С – 408 дауыспен - 48,5%
Калиаскарова С.М - 328 дауыспен – 39%
Қызылағаш ауылдық округінің сайланған әкімі Досмаков Нурлан 

Серикович, 1988 ж.т., Қызылағаш  ауылдық округі әкімі аппаратының 
бас маманы, Ақсу ауданы, Қызылағаш ауылында тұрады, өзін-өзі 
ұсыну жолымен ұсынылған. 

Ақсу аудандық сайлау комиссиясы «Қазақстан 
Республикасындағы сайлау туралы» Қазақстан Республикасының 
Конституциялық Заңының 45-бабына сәйкес 2023 жылғы 11 
желтоқсандағы шешімімен сайланған Ақсу ауданы, Қызылағаш 
ауылдық округі әкімін тіркеді. 

АҚСУ АУДАНДЫҚ АУМАҚТЫҚ САЙЛАУ КОМИССИЯСЫ.

 ЖЕТІСУ ОБЛЫСЫ, АҚСУ  АУДАНЫ, ҚЫЗЫЛАҒАШ  
АУЫЛДЫҚ ОКРУГ ӘКІМІНІҢ САЙЛАУ 

ҚОРЫТЫНДЫСЫ ТУРАЛЫ ХАБАРЛАМА

Кожабергенов Дархан 
Дәулетұлы 2023 жылғы 08 
желтоқсандағы Ақсу ауданы 
әкімінің өкіміне сәйкес «Ақсу 
ауданының құрылыс, сәулет 
және қала құрылысы бөлімі» 
мемлекеттік мекемесінің басшы-
сы болып тағайындалды.

Кожабергенов Дархан 
Дәулетұлы 1989 жылдың                                     
21 сәуірде Алматы облысы, 
Ақсу ауданы, Қапал ауылында 
дүниеге келді.

2 жоғары білімі бар: 2011 жылы 
Ө.А.Жолдасбеков атындағы эко-
номика және құқық академиясын 
«Құқықтану» мамандығы бойын-
ша және 2022 жылы Д.А.Қонаев 
атындағы Еуразиялық заң ака-
демиясын «Мемлекеттік және 
жергілікті басқару» мамандығы 
бойынша бітірген. 

Еңбек жолын 2014 жылы 
«Ақсу ауданы әкімінің аппара-
ты» мемлекеттік мекемесінің 
ұйымдастыру, мемлекеттік - 
құқықтық бөлімшесінің бас ма-
ман - заңгері болып бастаған. 
Әр жылдары «Ақсу ауданы 
әкімінің аппараты» мемлекеттік 
мекемесінің мемлекеттік жер 
инспекторы, «Ақсу ауданының 
құрылыс бөлімі» мемлекеттік 
мекемесінің басшысы болып 

жұмыс істеген. 2021 жыл-
дан 31 желтоқсаннан бастап                               
2023 жылдың 08 желтоқсанға 
дейін «Ақсу ауданының 
құрылыс, сәулет және қала 
құрылысы бөлімі» мемлекеттік 
мекемесінің бас маманы болып 
қызмет атқарды.

Жанар АУБАКИРОВА.

ТАҒАЙЫНДАУ

ӘКІМ БОЛ - ХАЛҚЫҢА ЖАҚЫН 
БОЛ



.

Адамзатқа ертеден таныс сыбай-
лас жемқорлық – заманмен бірге өсіп-
өркендеп, небір тегеурінді қарсылықтарға 
төтеп беріп, қайда мол қаражат, пайда 
болса, сол жерге тамыр жайып, бүгінге 
дейін жойылмай отырған қауіпті кеселдің 
бірі. 

Бұрынғы өткен ата-бабаларымыз да 
дөп басып «Тура биде туған жоқ, туғанды 
биде иман жоқ»,-деген. Олардың әділдік 
пен турашылдықты ту еткендігін ғасыр 
қайраткерлері Төле би, Қазыбек би, 
Әйтеке би және тағы да басқа біртуар 
билер мен шешендердің өмірі дәлел 
болатындығын біз тарихтан жақсы 
білеміз. Сыбайлас жемқорлықпен 
пәрменді күресу үшін халықтың құқықтық 
сауатсыздығын жоятын, құқықты түсіндіру 
жұмысының деңгейі мен сапасын артты-
ру керектігінің маңызы зор.

Жас буынға жемқорлықтың теріс сал-
дары туралы ақпаратты дұрыс жеткізу 
- олардың сыбайлас жемқорлыққа 
қарсы мәдениетінің қалыптасуына, 
өз құқықтары мен міндеттерін терең 
ұғынып жете түсінуіне және орындауына 
көмектесудің алғы шарттарының бірі бо-
лып саналады. Атап айтқанда, ол үшін ең 
алдымен сыбайлас жемқорлыққа қарсы 
сана керек. Сыбайлас жемқорлыққа 
қарсы сана қалыптасқан жағдайда ғана 
адам адамгершілікке жат - қылықтардан 
бойын аулақ ұстай бастайды, заңға 
қайшы келетін әрекеттерді жасауға жол 
бермейді. Жемқорлықпен күрес арнайы 
дайындалған мемлекеттік бағдарлама 
негізінде жүзеге асырылуда. Еліміздің 
өркениетін дамытқысы келетін, өз 

ортасын құрметтейтін әрбір азамат 
мемлекеттің ішіндегі тәртіпті белгілі бір 
жүйеге келтіруге, ел ішіндегі қауіпсіздікті 
қамтамасыз етуге мүдделі және оның 
алдындағы басты парызы. Қоғаммен 
бірге өркендеп, етек жайып, етене сіңісіп 
келе жатқан бұл кеселдің тереңнен 
құлаш жаймауына өз үлесімізді қосу 
және оған тосқауыл болу - біздің басты 
міндетіміз.

Біздің қоғамда сыбайлас жемқорлыққа 
орын жоқ. Қоғамның барлық күш-жігерін 
біріктіріп, осы дерттің одан әрі ушықпауы 
үшін оны тоқтатудың барлық амалдарын 
қолдану арқылы ғана бұл құбылысқа 
тиімді түрде қарсы тұруға болады. 
Сондықтан сыбайлас жемқорлықпен 
күресу барлық Қазақстан Республикасы 
азаматтарының азаматтық борышы деп 
білу керек

А.ТҮСТЕБАЕВА, 
Көшкентал ауылдық  

кітапханашысы.

Бірыңғай жинақтаушы 
зейнетақы қоры ағымдағы 
жылдың 10 айында (01.01.2023 
бастап  01.11.2023 ж. дейін) 
өз салымшыларына 20  млн. 
астам қызмет көрсетті. Оның 
ішінде 14,4 млн. астам қызмет 
электрондық форматта, 4,7 
млн. астамы – автоматты фор-
матта ұсынылды. Күндізгі фор-
матта, оның ішінде Қордың 
кеңселерінде және барып 
қызмет көрсету барысында 
1 млн.-нан астам операция 
жүргізілді. 

Жеке зейнетақы шотының 
(ЖЗШ) жай-күйі туралы үзінді-
көшірме беру – ең сұранысқа 
ие қызмет болып қалуда. Жыл 
басынан бері осындай 19 млн.-
нан астам қызмет көрсетілді. 
Оның ішінде 14,3 млн. астамы - 
электрондық түрде, тағы да ша-
мамен 4,1 млн. қызмет бұрын 
"электрондық пошта арқылы" 
хабарлау тәсілін таңдаған са-
лымшылар мен алушылардың 
мекенжайларына автоматты 
режимде жіберілді. Ал, 503 
мыңға жуық үзінді көшірме Қор 
кеңселерінде берілді.

Жыл басынан бері өткен 10 
айда БЖЗҚ ақпараттық база-
сында автоматты режимде 293 
мыңнан астам жеке зейнетақы 
шоты ашылды. 

Деректемелерді өзгертуге 
280 мыңға жуық өтініш түсіп, 

оның 214 мыңнан астамы – Қор 
кеңселерінде қабылданды. 
Ал барып қызмет көрсету 
нәтижесінде 42 мыңнан астам 
өтінім қанағаттандырылды. 
Тағы 18 мыңнан астам өтініш 
электрондық нұсқада берілді.  

Естеріңізге сала кетейік, 
БЖЗҚ сайтындағы және ұялы 
қосымшасындағы Жеке ка-
бинетте салымшылардың 
(алушылардың) өз 
деректемелеріне өзгерістер 
мен толықтырулар енгізу, ЖЗШ-
сының бар екендігі туралы 
анықтама алу, 1 немесе 2 топтағы 
мүгедектіктің белгіленуіне бай-
ланысты зейнетақы төлемдерін 
тағайындау туралы өтініш беру, 
төлемге өтініштің мәртебесін 
қадағалау, жинақтарының 
бір бөлігін инвестициялық 
портфельді басқарушыға ауда-
ру, зейнетақы калькуляторының 

көмегімен болашақ зейнетақыны 
болжамды есептеу және т.б. 
қызметтерді әлемнің кез келген 
нүктесінен 24/7 режимінде пай-
далану мүмкіндігі бар.  

БЖЗҚ-ның электрондық фор-
матта қызмет көрсететін барлық 
ақпараттық жүйелерінің үздіксіз 
және қауіпсіз жұмысының артын-
да БЖЗҚ мамандары қамтамасыз 
ететін бизнес-процестерді нақты 
ұйымдастыру тұр. Олардың 
үйлесімді жұмысының арқасында 
қызмет көрсету сервистерін 
жақсарту үшін енгізілетін 
барлық жаңа қызметтер Қор 
салымшыларының сұранысына 
ие.

Сонымен қатар, көптеген 
зейнетақы қызметтерін 
тұтынушылар Қор 
қызметкерлеріне жеке жүгінгенді 
жөн көреді. 10 ай ішінде күндізгі 

форматта 1 млн.-нан астам опе-
рация іске асырылып, оның 937 
мыңнан астамы тікелей Қор 
кеңселерінде жүргізілсе, барып 
қызмет көрсету барысында 125 
мыңнан астам операция сәтті 
орындалды.

Қор қызметкерлері 10 ай 
ішінде зейнетақы жинақтарын 
өмірді сақтандыру компания-
ларына (ӨСК) аудару бойынша 
8 654 өтінішті өңдеді. Сондай-
ақ, зейнетақы жинақтарын 
инвестициялық портфельді 
басқарушыларға аудару туралы 
7 692 өтінішті орындады.

БЖЗҚ үшін салымшыларға 
(алушыларға) сапалы ақыл-
кеңес беру және ақпараттық 
қызметтер көрсету әрқашан үлкен 
басымдыққа ие. 2023 жылғы 1 
қарашаға салымшылардың кері 
байланыс арналары бойынша 
өтініштерінің саны шамамен 619 

мыңға жетті. 
Ақпараттық-түсіндіру жұмысы 

аясында 30 мыңға жуық көшпелі 
таныстырылым өткізілді. 
Оған 641 мыңнан астам адам 
қатысты. Естеріңізге сала 
кетейік, кез - келген ұйым 
жинақтаушы зейнетақы жүйесі 
мәселелері бойынша кеңсеге 
барып таныстырылым өткізіп, 
түйткілді мәселелер бойынша 
ақыл-кеңес алуға өтінім бере 
алады. Ол үшін жай ғана 1418 
нөмірі бойынша Қордың бай-
ланыс орталығына қоңырау 
шалып, БЖЗҚ-ның ресми сай-
ты немесе ұялы қосымшасы 
арқылы хабарласу қажет.

Бұқаралық ақпарат 
құралдарында 39 мыңнан астам 
материал орналастырылды.

Қордың ақыл - кеңес беру 
қызметтерін 1418 нөмірі бой-
ынша байланыс орталығынан 
(Қазақстан бойынша қоңырау 
шалу тегін), www.enpf.kz 
корпоративтік сайтынан, БЖЗҚ/
ENPF ұялы қосымшасынан, +7 
777 000 14 18 нөмірі бойынша 
"WhatsApp" және Viber чат-
боты арқылы және БЖЗҚ-ның 
"Instagram", "Facebook", "ВКон-
такте", "Twitter", "Telegram", 
"Одноклассники" сияқты 
әлеуметтік желілердегі ресми 
парақшаларынан алуға бола-
ды.     

Жемқорлықсыз қоғам - жарқын 
болашақ!

"БЖЗҚ" АҚ 10 айда көрсеткен қызметтер 
саны 20 млн. асып түсті

САЛЫМШЫЛАР ҚЫЗМЕТ АЛУДЫҢ ТҮРЛІ ФОРМАТТАРЫН ТАҢДАЙДЫ

2023 жылғы 1 қазандағы жағдай бой-
ынша салымшылардың (алушылардың) 
БЖЗҚ-дағы жеке шоттарында 17,2 трлн. 
теңгеден астам қаражат жинақталды.  
Бір жыл ішінде зейнетақы жинақтары 
3,1 трлн. теңгеден астам (немесе 22,1%) 
мөлшерге өсті. Жыл басынан бергі  өсім 
шамамен 2,6 трлн. теңге (17,5%).

Қазақстандықтардың жинақтарының 
96,78% міндетті зейнетақы жарнала-
ры (МЗЖ) есебінен қалыптасқан.  2023 
жылдың 1 қазанына МЗЖ көлемі бір жыл-
да 21,9%  ұлғайып, 16,67 трлн. теңгеден 
асты.  Жұмыс берушілер зиянды және 
қауіпті кәсіптер қызметкерлерінің 
зейнетақы шоттарына төлейтін міндетті 
кәсіптік зейнетақы жарналары (МКЗЖ) 
бойынша зейнетақы жинақтарының со-
масы өткен жылдың 1 қазанынан бастап 
30,1%, ағымдағы жылдың басынан бас-
тап 23,4%  ұлғайып, 549,58 млрд. теңгеге 
жетті. Жылдық ең жоғары өсімді (59,3%) 
ерікті зейнетақы жарналары (ЕЗЖ) бой-
ынша жинақтар көрсетті, олардың көлемі 
4,92 млрд. теңге.

Бұл көрсеткіштердің өсуі кіріс 
ағындар – зейнетақы жарналары мен 
инвестициялық кірістердің арқасында 
орын алды. 

2023 жылдың 9 айындағы зейнетақы 
жарналарының сомасы – 1,55 трлн. 
теңге, бұл өткен жылдың сәйкес 

Отандастарымыздың зейнетақы 
жинақтары бір жыл ішінде  

3 триллион теңгеден астам сомаға 
ұлғайды   

БЖЗҚ-ның 2023 жылдың 1 қазанындағы жағдай бойынша негізгі 
көрсеткіштері  

кезеңімен салыстырғанда 25,4% немесе 
314,4 млрд. теңгеге көп. 25,4% өсім МЗЖ, 
сондай-ақ, МКЗЖ бойынша болды. 

БЖЗҚ салымшыларының жеке 
зейнетақы шоттарына есептелген таза 
инвестициялық кіріс жыл басынан бері 
шамамен 1,4 трлн. теңге, бұл өткен жылғы 
көрсеткіштен 91,1% жоғары. Естеріңізге 
сала кетейік, өткен жылдың 9 айындағы 
инвестициялық кіріс шамамен 716,8 млрд. 
теңге болды.

2023 жылғы 1 қазандағы жағдай бой-
ынша БЖЗҚ-дағы жеке зейнетақы 
шоттарының саны 12,27 млн. бірлік 
деңгейінде қалыптасты, оның ішінде МЗЖ 

бойынша – шамамен 11,06 млн., МКЗЖ – 
630,07 мың, ЕЗЖ – 387,7 мың.

Жыл басынан бері БЖЗҚ шамамен 
405, 66 млрд. теңге төледі. Жасы бой-
ынша төлемдер 109 млрд. теңгеден 
асты, бұл өткен жылдың сәйкес 
кезеңімен салыстырғанда 25,5% жоғары.  
Төлемдердің жалпы көлеміндегі үлесі – 
шамамен 27%. Тұрғын үй жағдайларын 
жақсартуға және емделуге арналған 
біржолғы зейнетақы төлемдері 198,75 
млрд. теңге, бұл өткен жылдың сәйкес 
кезеңіндегі көрсеткіштен 77% аз. Деген-
мен, төлемдердің жалпы көлеміндегі БЗТ 
үлесі әлі де 49% деңгейінде.

Сондай-ақ, жыл басынан бері 
мұрагерлік бойынша төлемдер – 39 
млрд. теңгеден астам, Қазақстаннан 
тыс жерлерге тұрақты тұруға кетуге 
байланысты төлемдер – 29,78 млрд. 
теңге, мүгедектік бойынша төлемдер – 2 
млрд. теңге, жерлеуге төлемдер - 5,14 
млрд. теңге көлемінде жүзеге асырыл-
ды. Сақтандыру ұйымдарына 21,9 млрд. 
теңге аударылды.

БЖЗҚ-дан кесте бойынша орташа 
айлық төлемнің мөлшері (зейнет жасына 
толуына байланысты) – 32 126 теңге, ал 
ай сайынғы төлемнің ең жоғары сомасы 
– 742 692 теңге. Естеріңізге сала кетейік, 
өткен жылдың осы кезеңінде кесте бой-
ынша орташа айлық төлем 29 868 теңге, 
ең жоғары төлем 707 326 теңге болған 
еді. 

Зейнетақы активтері бойынша, 
оның ішінде республика өңірлері 
бөлінісінде статистикалық деректер 
туралы барлық өзекті ақпарат enpf.kz 
сайтындағы "Көрсеткіштер" бөлімінде 
орналастырылған. 

Мәди БАЙДҮЙСЕН,
«БЖЗҚ» АҚ Жетісу облыстық 

филиалының операциялық бөлімінің 
Жансүгіров ауылындағы қызмет 

көрсету орталығының маманы.

Қазіргі таңда сыбайлас жемқорлық за-
манауи қоғамның өзекті мәселесі болып 
табалады. Осы келеңсіз құбылыстың  
үдеп бара жатқаны ұрпақ тәрбиесіне 
зиян әкелетіні бәрімізді алаңдатады. 
Бүл мәселеге тереңірек үңілетін болсақ, 
сыбайлас жемқорлық ел болашағына, 
ұлттық қауіпсіздікке үлкен зиянын  
тигізіеді. Яғни, осы келеңсіз құбылыспен 
күресу барша халықтың алдында тұрған 
ортақ мәселе екені айқын. 

Сыбайлас жемқорлық - заман 
ағысымен бірге өсіп - өркендеп, мол 
қаражат және қоғамдық бәсекелестік 
пайда болған жерлерге тамырын жайып, 
бүгінгі күнге дейін жойылмай отырған 
кеселдердің бірі. Бұл кесел дамушы 
елдердегідей біздің жас мемлекетімізге 
де орасан зор нұқсан келтіріп отыр.

Біздің қоғамда  сыбайлас жемқорлыққа 
орын жоқ. Қоғамның барлық күш – 

Жемқорлық - қоғамның өзекті 
мәселесі 

жігерін біріктіріп, осы дерттің одан ары 
ушықпауы үшін  оны тоқтатудың барлық 
амалдарын қолдану арқылы ғана бұл 
құбылсқа тиімді қарсы тұруға болады. 
Кез - келген өркениетті қоғам үшін сы-
байлас жемқорлықпен күрес ең өзекті 
мәселелелердің бірі болып табалады. 

Сыбайлас жемқорлық мемлекетті 
ішінен жоюдың бастамасы мен 
жетістіктерді жоққа шығаратын, ұлттық 
қауіпсіздікке қауіп - қатер әкелетіндігі 
күмәнсіз. 

Сондықтан да Қазақстан 
Республикасының мемлекеттік 
саясатының негізгі басымдылықтарының 
бірі болып осы індетпен күресу барша 
халықтың ортақ міндеті деп ойлаймын.

Алима ШАПИЫҚ,
Арасан ауылдық кітапханасының 

кітапханашысы.

Әдіптеді арманды әуелгі үміт,
Өсер ұлдың қай сәтте де бірлік 
                                                болмақ қалауы,
Лаула, лаула, Желтоқсанның 
                                      мұзға жаққан алауы!
Өздеріңдей ер намысты жас 
                                                     өркені бар елдің,
Ешқашанда еңкеюге тиісті емес 
                                                                  жалауы!

Iлияс Жансүгіров атындағы тари-
хи - өлкетану музейi қызметкерлерiнiң 
ұйымдастыруымен  аудандық «Молықбай 
Байсақұлы» атындағы мәдениет үйiнде, 
көрнекті тұлға, әдебиеттанушы, ұстаз 
Фатима Ғабитованың туғанына 120 
жыл толуына орай «Ғибратты ғұмыр 
иесі» тақырыбында ұрпақтарының 
қатысуымен кездесу кеші өтті. Атал-
мыш шара Жансүгіровтің ескерткішіне 
гүл шоқтарын қоюдан бастау алып, Ақсу 
аудандық кітапханасымен І.Жансүгіров 
атындағы тарихи - өлкетану музейінің 
Ф.Ғабитованың емір жоынан сыр 
шертетін «Өртеңде енген гүл» атты 
көрмені тамашалаумен жалғасын тапты. 
Кеш барысында ақындар Ф.Ғабитованың 
мерей тойына арналған арнаула-
рын окып, мәдениет қызметкерлері 
ән - жырдан шашу шашты. Сонымен 
қатар Ф.Ғабитованың ұрпақтары аяу-
лы ана, асыл жар бола білген Фатима 
Ғабитова жайлы сырға толы қызықты 
естеліктерімен бөлісті.

Шараға мәдениет саласы 

қызметкерлері, өлкетанушы, тарихшы ма-
мандар, ауданның зиялы қауымы, колледж 
және мектеп оқушылары қатысты.

Іс – шара барысында аудан әкімінің 
орынбасары Дәулетбекова Күләйхан 
Тұрсынбекқызы, ұрпағы Болат Ғабитовтың 
әйелі – Қаңтарбаева Қарлығаш 
Махметқызы, Мұрат Әуезовтың қызы - Зифа 
– Алуа Әуезова, Ильфа Ілиясқызының 
қызы, І.Жансүгіров қорының төрағасы - 
Жанар Джандосова, Болат Ғабитовтың 
досы, деректаншу - Болат Нүсімбеков, 
«Фатима» фильмінің сценаристі - Жаны-
баева Қалдыгүл Әкімжанқызы қатысып, 
жылы лебіздерін білдірді.

Біздің І.Жансүгіров атындағы тарихи - 
өлкетану музейінің меңгерушісі – Құмарова 
Ардақ Нұртайқызы Фатима Ғабитованың 
өмір жолына арналған «Ұлағатты ұстаз, 
аяулы ана, сүйікті жар» атты баяндама жа-
сады.

Айнұр ЖҰБАЕВА, 
І.Жансүгіров атындағы тарихи - 

өлкетану музейінің экскурсия жетекшісі. 

Халқымыз үшін ең қасиетті де 
қастерлі мерекесі Тәуелсіздікке 
32 жыл толды. Аңсаған күнге қол 
жетіп, ақ түйенің қарны жарылған 
аса айтулы қуанышымыз құтты 
болсын! 

Тәуелсіздік жолы оңай жол 
емес, бұл жолда сан мыңдаған 
адамның арманы мен тағдыры 
тәлкекке түсті. Біздің еліміз 
бүгінгі күнге сондай қиын-қыстау, 
даңқты жолдардан өтіп келіп 
отыр. Ұлт тағдырына өшпес із 
қалдырған Желтоқсан оқиғасын 
ойға алғанда дір етпейтін жүрек 
жоқ. Желтоқсан – күллі кеңестік 
кеңістіктегі айтулы өзгерістердің 
бастауы. Желтоқсан – қалғып 
бара жатқан қазақтың қайта 
оянған ұлттық рухы. Сонымен 
бірге бұл – өршіл намыс пен 
мұқалмас жігердің, мыңдаған 
жастар бейнесінде лапылдап 
жанған алауы. Бір тәубе етеріміз, 
солардың қажырлы қайраты мен 
жастық тегеуріні нәтижесінде 
тоталитарлық құрсаудың тоңы 
жібіп, Тәуелсіздік таңы атты. 
Сондықтан да, тәуелсіздігіміздің 
мәні өзгеше, бағасы теңдессіз. 
Ендеше тәуелсіздігіміздің тұғыры 
әрқашан биік болсын.

Қазақстан жоғары Кеңесі 
1991 жылы 16 желтоқсанда 
Қазақстанды тәуелсіз Респу-
блика деп жариялады. Екі жүз 
жылдай патшалық Рессейдің от-
ары, жетпіс жылдан астам Кеңес 
үкіметінің бұғауында болған 
Қазақстан егенмен ел болды.

Бұл күн - Қазақстан тари-
хында тәуелсіз Қазақстан 
Республикасының туған күні 
деп алтын әріппен жазылды. 
Сондықтан да 16 желтоқсан 
бүкілхалықтық мереке. Бүгінгі сыр 
- сұқбатымыз сол тәуелсіздікке 
алғашқы қадам жасалған 
1986 жылы 16 - 17 желтоқсан 
күндері болған желтоқсан 
оқиғасына, онда бейбіт ереуілге 
шыққан, сонымен тарихта аты 
қалған желтоқсан көтерілісіне 
қатысушыларға, онда қаза 
болғандардың рухына арналады. 
Жазықсыз жапа шегіп, қапылыста 

ЖЕЛТОҚСАН ЖАҢҒЫРЫҒЫ 

мерт болған өршіл өрендер рухына 
тағзым етеміз.

Осы бір тағылымы терең 
оқиғаның себептеріне үңіліп,  жауап 
іздеу мақсатында ауданымыздың 
азамат – азаматшалары, сол 
көтеріліске қатысқан Садуақасова  
Балқия Нұрғожақызы,  Абдулаев 
Нұрмұхамет Шәкарімұлы және  
Сапарова Кулзия Қадырқызымен 
сұхбаттасқан едік.

Балқия әпкеміз қазіргі таңда Ма-
тай ауылында тұрады. Панфилов 
ауданында, Әулиеағаш ауылында 
туған. Мектепті бітіріп, Алматыға 
арман қуып барып, жоғары оқуға 
түсе алмай, Жандосова – Берего-
вой көшесіндегі есепшілер оқитын 
училищеге оқуға түсіп, сол кездегі 
жастармен бірге «Желтоқсан 
оқиғасына» қатысқан.

Нұрмұхамет ағамыз Суықсай 
ауылының тумасы. 1982 жылы 
ауылдағы Ю.Гагарин атындағы 
орта мектепті бітіріп, Алматыдағы 
ауылшаруашылығы институтына 
оқуға түсіп, студенттермен бірге 
алаңға шыққан. 

Кулзия Қадырқызы Матай ауы-
лында туған. 1986 жылы Алматы 
қаласында учотно – кредитный 
техникумға оқуға түстім. Бірақ сол 
оқиғадан кейін оқудан шығып, ау-
ылда болды. Қазір Алматы қаласы, 
«Chetshen cheri» ЖСШ-ң «Маг-
нум» сауда орталығында аспазшы. 
Жалғыз басты ана.

– Құрметті аға, әпкелер - біз 
Сіздердің шындықтарыңызды, 
естеліктеріңізді естігіміз, 
білгіміз келіп отыр. Себебі, 
біз бұл жағдайды оқулықтан, 
теледидар тағы басқада 
ақпарат көздерінен естігенбіз, 
көргенбіз. Бізге 1986 жылы 
Алматыда болған оқиға жайлы 
әңгімелесеңіздер. Желтоқсан 
оқиғасының шығу себебі не?

Балқия НҰРҒОЖАҚЫЗЫ:
– 1986 жылы 16 желтоқсанда 

Қазақстан компартиясы орталық 
комитетінің пленумы болды, онда 
Д.Қонаевты Қазақстан компар-
тиясы орталық комитетінің бірінші 
хатшылығынан босатып, орны-
на Колбинді сайлады. Колбин 

Қазақстанда тұрмайды, онда 
қызмет етпеген. Міне, осы пленум 
шешіміне қазақ жастары бейбіт 
түрде наразылық білдіріп алаңға 
шықты. Жастар шеруі желтоқсан 
айының 17 - 18 күндері болды. 
Бұл оқиға сол себепті де тарихта 
желтоқсан оқиғасы деген атпен 
қалды.

– Әділдік үшін күрескен 
жастардың қаншасы жауапқа 
тартылды? 

Нұрмұхамет ШӘКАРІМҰЛЫ:
– Бұл оқиғаға байланысты 

103 адам жауапқа тартылды. 
99 - ы сотталды. Алматы қаласы 
бойынша 2401 адам қамауға 
алынып оқудан 309 студент 
шығарылған, 99-ның ішінде 2 
адам өлім жазасына кесілген. 
Олар: Қайрат Рысқұлбеков, 
Мырзағали Әбдіқұлов. Желтоқсан 
оқиғасында ерен ерлігімен көзге 
түскендер өте көп, солардың 
бірі – Қайрат. Ол қыршын жасын 
қиды. Оған үлкен айып тағылды.

– Тәуелсіздік алғанымызға 
32 жыл деп қуанып жатыр-
мыз. Бірақ та Желтоқсан 
көтерілісін жоғары деңгейде 
аталмай қалады деп ойла-
майсыздар ма? Осы жағдай 
туралы не айтасыздар.

Кулзия ҚАДЫРҚЫЗЫ:
– Президентіміз Қасым – Жо-

март Тоқаев 25 қазан – Респу-
блика күнін қайтадан жаңғыртып, 
ұлтымыздың ұлттық мерекесі 
етіп жариялады. Қазақ Кеңестік 
Социалистік Республикасының 
мемлекеттік егемендігі туралы 
Декларация қабылданған бола-
тын. Әрине, Тәуелсіздік күнінің 
бастапқы мәні сақталады. Бұл 
күн мемлекеттік мереке болып 
қала береді. Бірақ тәуелсіздік 
алуға зор үлес қосқан ұлттық 
батырларымызға тағзым күні 
ретінде атап өтілуі керек",-
деді Президент. Ендеше, 
Желтоқсан көтерілісі ешқашан 
ұмытылмайды.

– Әңгімелеріңізге рахмет.

Ербол СЫМХАНОВ.

«Қазақстан» деген жалғыз ауыз сөздің құдіреті мен қасиетін осы 
жерде туған және осы өлкеде өскен әрбір азаматтың сергек сезінуі 
парыз. Бұл сөз біздің қанымыз бен жанымыздың ажырамас бір 
құрамды бөлігі. Қазақ жері, қазақ елі біздің ата - бабаларымыздың 
кейінгі ұрпақтарға қалдырып кеткен баға жетпес байлығы және 
асыл мұрасы.

Кеңжыра ауылдық кітапханасы Кеңжыра орта мектебімен 
бірлесіп, «Тәуелсіз елім - тұғырың сенің биікте» тақырыбында 
Егемендігіміздің бастауы болған 1986 жылғы «Желтоқсан оқиғасы» 
туралы, сол қыстың көзі қырауда ел үшін қан төккен батырлары-
мызды ұлықтау мақсатында танымдық сағат өткізді.  

Әрине тәуелсіздік бізге оңайлықпен келген жоқ. Қазақ халқының 
небір қайтпас қайсар батырларының жасаған ерліктерін 
оқулықтардан оқып білудеміз. Елім, жерім деп жаудан ұлтарақтай 
жері үшін, небір қазақтың батырлары өз өмірлерін қиып, қанды 
шайқастарда қаза болды. Біз үшін қай замандағы тарихымыз бол-
масын қымбат, айтулы кезеңдерде ту ұстаған бабаларымыздың 
барлығы да құрметті. Исатай, Махамбеттер патшалық Ресейдің 
озбыр саясатына қасқайып қарсы тұра білді. Сан зұлматты өткерген 
еліміз ұлт - азаттық көтеріліске келгенде де тосылып қарап қалған 
жоқ. Бұл күрестер азаттық үшін өткен сан күрестің соңы емес еді. 
Елін, жерін жау аяғына таптатпай, сол туған жерінің қарыс қадамы 
үшін басын өлімге тіккен аталарымыздың бойындағы ерен күш, биік 
рухқа әр кез таңданамын. Аталарымыздың сол қасиеті елге - мұра, 
ұрпаққа - ұран болып келе жатыр. Ұлт – азаттық көтерілістер, Ұлы 
Отан соғысы мен желтоқсан оқиғалары, соғыстың қатал сынағынан 
өткен жандардың жанқиярлық ерлігі арқасында, біздің барлығымыз 
өмір сүру бақытына ие болдық. Желтоқсан оқиғасы біздің жадымыз-
да. Алматының алаңында өткен желтоқсан қырғынының жазықсыз 
жаласына ұшыраған «қасқалдақтай қаны, бозторғайдай жаны» 
бар жанкешті жаужүрек жастарымыздың желтоқсанның ызғарында 
жасаған ерліктерін айтпай кетуге болмайды. Желтоқсанның 
ызғарына тоңып, тас қараңғы тас қамалда, Қайрат ағамыздың 
жазған өлеңдерін оқығаныңызда өлеңдері «Мен қазақпын» деген 
әрбір жастың, әрбір адамның, жанына күш - қуат беріп патриоттық 
сезімін оятары анық.

Иә, танымдық сағат барысында мектептің жоғары сынып 
оқкшыларының жанына күш - қуат беріп патриоттық сезімін оята 
алдық деп ойлаймын.

Президентіміз Қасым - Жомарт Кемелұлы айтқандай бұл күн 
тәуелсіздік алуға зор үлес қосқан ұлттық батырларымызға тағзым 
күні болды.

Иә, осы батырларымыздың бастауымен ата - бабаларымыз 
аңсаған Тәуелсіздікке қол жеткіздік. Осыдан 32 жыл бұрын түскен 
жолымыз даңғыл болды. Ол тәуелсіздік даңғылы. Тәуелсіздік са-
пары тәуекелді керек етеді, жол көлігі керек, жол серігі керек, жол 
азығы керек, алыс жолға тәуекел етер жүрек керек, тірек керек жол 
бастайтын көсем керек. Біз тәуекел қайығына міндік, тәуелсіздік 
даңғылына түстік, 32 жылда басқа халықтар ғасырлар бойы өткен 
жылдан өттік. Біздің тәуелсіз ел болғанымызға - 32 жыл. 

Қорыта келгенде бізге өз тәуелсіздігіміз қымбат. Неге дейсіз ғой? 
Ол бізге қымбат – ата - бабаның рухын көтергені үшін! Ол бізге 
қымбат – сөнген мемлекетіміздің отын маздатып жандырғаны үшін! 
Ол бізге қымбат - елімізді қатарға қосып, әлемдік қауымға ендіргені 
үшін! Ол бізге қымбат - ата тарихымызды, ана тілімізді, дінімізді, 
ділімізді қаз - қаз тұрғызып «қазақ» деген атауға қан мен жан 
кіргізгені үшін! Ол бізге қымбат - «Отан» деп жүрегімізді қақтырғаны 
үшін! «Елім» деп елеңдетіп, «жерім» деп желпінтіп, барша алпыс 
екі тамырымызды игізіп, ата жұртын сүйдіргені үшін!

Менің елім - Қазақстан! Осынау құдіретті сөзді біздің елдің әрбір 
азаматы асқақ сезіммен, ерекше мақтанышпен айта алары хақ.

Бақыт ЖАҚСЫБАЕВА,
Кеңжыра ауылдық кітапханасының кітапханашысы.

ТӘУЕЛСІЗ ЕЛІМ - ТҰҒЫРЫҢ 
СЕНІҢ БИІКТЕ

ӨРТЕҢДЕ ЕНГЕН ГҮЛ

Тіл – тәуелсіздіктің айғағы. Тіл 
мен егемендік егіз ұғым. Тілсіз- 
тәуелсіздік, егемендіксіз - тіл 
болмақ емес. Тіл – тәуелсіздіктің 
қуатты тірегі, бірлік пен 
ынтымақтың жығылмас туы. 
Қазақ елі тәуелсіз мемле-
кет болып орнағалы 30 жыл-
дан астам уақыт болды. 
Мемлекеттік тілі –  қазақ тілі 
деп жарияланды. Тәуелсіз 

өлшенбек. Әркімнің тілге деген 
құрметін өз анасына, өз ұлтына, 
өз Отанына деген құрметінен 
білуге болады. Өз ана тілін 
ұмытқан адам – өз халқының 
өткенінен де, болашағынан 
да қол үзеді. «Ана тілінде ата 
- баба сыры бар, «Өзге тілдің 
бәрін біл, өз тіліңді құрметте», - 
деген біздің ұлт зиялылары. 

Қазіргі қоғам басқа тілді 
үйренуге еш шек қоймайды. Де-
генмен, қазақ тілін мемлекеттік 
тіл дәрежесіне көтеруге 
әр қазақтың үлесі болса 
Тәуелсіздігіміздің қуатты құралы 
осы болмақ. Тәуелсіздік жолын-
да өздерінің кейінгі ұрпақтары 
үшін қаншама қаны мен маңдай 
терін төкті. Біздің бұрынғы ата-
бабаларымыз бізге тәуелсіздікті 
оңай жолмен алып берген жоқ 
сондықтан тәуелсіздігімізді де, 
тілімізді де өзіміздің мұрамыз 

ТӘУЕЛСІЗДІК пен ТІЛ ЕГІЗ ҰҒЫМ

Қазақстанның болашағы – біз, 
яғни, қазақ жастары. Демек, 
біздің міндетіміз – қазақ тілінің 
мәртебесін асыру болмақ. 
Тәуелсіздік алғалы бері тіл сая-
саты жүргізілуде. Мемлекеттік 
тілдің қолданылу аясын кеңейту 
мен тілге деген құрметті арт-
тыру мақсатында көптеген 
мемлекеттік бағдарламалар мен 
іс – шаралар ұйымдастырылуда. 
Нәтижелері де аз емес. 

Ана тілі – ананың ақ сүтімен әр 
қазақ баласының бойына сіңген 
тіл. Ана тіліміз арқылы ғана 
біз халқымызды, Отанымыз-
ды танып білеміз. Әр адамның 
азаматтық қасиеті – өз халқын, 
өзінің атамекенін қалай сүюімен, 
өз ана тілін қалай білуімен 

ретінде қарау басты міндетіміз.
Тіл - асыл ой мен парасат белгісі 
елдігімізбен бірлігіміздің қайнар 
күші.Еліміз тәуелсіздік алғалы 
бері жүргізіліп келе жатқан тіл 
саясатының арқасында қазіргі 
таңда қоғамда тіл туралы дұрыс 
және керемет көзқарастар 
қалыптасып отыр. 

Қазақстан мемлекеті тіл 
мен тәуелсіздікті қатар алып 
қастерлейді.Бүгінгі жас ұрпақты 
тіл мен тәуелсіздікті сыйлауға 
және оны биіктерге көтеруге 
өзінің күш - жігерін салады деп 
ойлаймын.

Алима ШАПИЫҚ,
Арасан ауылдық 
кітапханасының 
кітапханашысы.

Адал ұрпақ тәрбиелеу  – 
кез келген уақытта да өзінің 
құндылығын жоғалтпаған үлкен 
мәселе. Болашақ ұрпағымызға, 
жастарымызға  тек тәрбие мен 
білім берумен шектеліп қана 
қоймай, адал еңбекқорлыққа, 
отансүйгіштікке, татулыққа 
да үйретуіміз керек. Адал 
еңбекқорлық - еліне адал 
қызмет ету және сыбайластық 

Жеңісімді Тәуелсіздікке 
арнаймын

іс – әрекеттерден аулақ болудан, 
отансүйгіштік пен патриоттық 
тәрбиенің негізінен тұрады.

Осы орайда Кеңжыра орта 
мектебінде арнайы «Адал ұрпақ» 
топ мүшелері мен жетекшісі 
Ыдырысова Арай келе жатқан 
16 - желтоқсан Тұғыры биік 
Тәуелсіздік күніне орай «Мен өз 
жеңісімді Тәуелсіздікке арнай-
мын» атты мектеп оқушылары 

арасында спорттық ойындар 
ұйымдастырды. Ойын барысы 2 
күнге созылды. Бірінші күні  5 - 
7 сынып арасында командалық 
эстафета болса, келесіде  8 - 10 
сынып оқушыларымен волей-
бол ойыны өткізілді. Ойын ба-
рысында мемлекеттік Әнұран 
шырқалып, әр топ өз команда-
ларын, яғни, «Арғымақ», «Жас 
Ұлан», «Жұлдыздар»,«Дүлдүл», 
«Жүйріктер», «Жалын» топта-
ры өз  командаларын танысты-
рып, тартысты ойын көрсетті. 
Әр топқа алған орындарына 
байланысты мақтау қағаздар 
және  ауыл тұрғындары 
демеушілігімен түрлі тәтті сусын-
дар мен бәліштер таратылды. 
Бұл оқушылардың арасындағы 
тартысты ойын ретінде әрі 
тәрбиелік мәні зор іс - шара 
ретінде есте қалды. Өз жеңісін 
Тәуелсіздікке арнап, ынтымақ 
пен, бірлігі негізінде ойын 
көрсеткен әр команда мүшелері 
отансүйгіштікке, еңбекқорлыққа, 
адалдықпен, бірлікке деген 
өзгеше ой қалыптастырды.

Ұлдана НҮСІПЖАН, 
Кеңжыра орта мектебі, 

мектепке дейінгі шағын 
орталығымен коммуналдық 

мемлекеттік мекемесінің 
10 - сынып оқушысы. 

Тарихымызды тағы бір еске 
түсіру үшін ел тәуелсіздік 
күніне орай «І.Жансүгіров 
атындағы орта мектебі, 
мектепке дейінгі шағын 
орталығымен» коммуналдық 
мемлекеттік мекемесінің 5 сы-
нып оқушыларымен ауылдық 
кітапхана бірге «Тәуелсіз 
Қазақстан - менің елім» тари-
хи танымдық сағат өтті. Сынып 
жетекшісі Б.Қожатаева.                                 

Иә, бір кезде Отан үшін деп жа-
нын қиған жастар енді Тәуелсіздік 
үшін, ар - намысын, ата - баба 
дәстүрін жоғары көтеру жолын-
да ереуілге шықты. Олардың 
бұл өжеттілігін ұлтшылдықтың 
белгісі қылып көрсетті. 1986 
жылғы «Желтоқсан оқиғасы» та-
рихта мәңгі қалмақ.

1986 жылы 16 желтоқсанда 
бүкіл елді дүр сілкіндірген 
ғаламат оқиға болды.

1986 жылдың желтоқсаны 
бүкіл ұлтымыздың жанын жара-
лап, жүрегіне ызғар шашып кетті, 
бостандық үшін өрімдей жап - 
жас қыз, жігіттер құрбан болды.  
Осының нәтижесінде 1991 жылы 
16 желтоқсанда Қазақстан Рес-
публикасы Тәуелсіздігі  туралы 
заң қабылданды.

Азаттық, Теңдік, Тәуелсіздік. 
Осы бір үш ұғымның салта-
нат құруы үшін бас тіккен, 
алғашқы құрбандары Қайрат 
Рысқұлбеков, Ләззат Асано-
ва, Сәбира Мұхамеджанова, 
Ербол Сыпатаевтарды еске 
алып, олардың рухына тағзым 
ету парызымыз. Желтоқсан 
құрбандары мәңгі есімізде. 

Күнәсіз кеткен аға буын ерлігіне  
бас иеміз.

Тарихи танымдық сағат бары-
сында Тәуелсіздік жолындағы 
ерліктер баяндалып, ортада 
оқырмандарым Тәуелсіздік, 
Мемлекеттік рәміздер,  
Қазақстан! жайлы  өлең жолда-
рын оқыды.
Бақтың құсы әр адамға қонып бір,
О, Тәңірім, бізді баққа жолықтыр...
Бүгін міне, Тәуелсіздік ағайын,
Әр қазақтың жүрегі боп соғып тұр!

Тарихи танымдық сағатты 
«Қазақстан болашағы біздің 
қолымызда!» ұранымен 
аяқталды.

Оқырмандарға қазақ халқының 
ғасырлар бойы басынан өткен 

қиыншылықтарын айта келіп, 
осы қиын зұлмат жылдары елінің 
азаттығын, еркіндігін аңсаған 
ұлт зиялыларына тоқталу. 
Желтоқсан көтерілісінің сипатын 
насихаттай отырып, Желтоқсан 
құрбандарын мәңгі есте сақтау.

Біз өзіміздің көк байрағымызды 
мақтанышпен жоғары көтеріп, өз 
елтаңбамыз бен әнұранымызды 
қастерлей отырып, күн сәулелі 
аспанымызда әрқашан 
Тәуелсіздікпен ерліктің белгісі 
дала қыранының қанаты тал-
май, шарықтай берсін демекпіз.

А.АДЕЙБАЕВА,
Ойтоған ауылдық 

кітапханасының 
кітапханашысы. 

«Тәуелсіздік»... Осынау тарихқа 
тұнған ұлы сөзді естігенде «Мен 
қазақпын» деген әрбір жанның жүрегінде 
үлкен сезім орнайды. Себебі, сонау 
алмағайып кезеңдерде қазақ халқы 
үшін қымбатқа түскен, ғасырлар бойы 
ата-бабаларымыздың аңсаған арманы 
болған осы тәуелсіздік еді. Біз бұл кезеңді 
көрмесек те, қазақтың таңғажайып тари-
хын, деректерін оқу арқылы білеміз. Бұл 
қол жетпес бақытқа жету жолында Алаш 
ардақтыларының басын бәйгеге тіккені, 
әсіресе 1986 жылы болған Желтоқсан 
оқиғасына қатысқан қайсар аға-
апаларымыздың ұмытылмас ерліктері 
көз алдымызға елестейді.

Жер бетіндегі қарапайым тірі жандарға 
зер салсақ та, олардың өз бетімен ешкімге 
бағынышсыз тіршілік етіп жатқанын 
байқаймыз, тіпті көк байрағымыздың 
символы болған қыран құс та аспанда 
еркін самғағысы келеді емес пе! 

Жыл сайын 16 желтоқсанда еліміздің 
басты ұлттық мерекелерінің бірі - ел 
тарихындағы қасиетті Оқиғалармен 
мәңгілікке байланысты Қазақстанның 
Тәуелсіздік Күнін атап өтеміз! 

Ал Тәуелсіздік дегеніміз не? 

Тәуелсіздік – бабалар аңсауы, ұрпақтың 
қолы жеткен киелі кезең. Тәуелсіздік – 
таңбасы таста, қаны қара жердің тамырын-
да жатқан құдіретті сөз.  Бұл мереке барлық 
қазақстандықтар үшін ел тәуелсіздігін 
қорғағандардың асыл арманының орын-
далуы, ғасырлап аңсаған еркіндікке қол 
жеткізген күн ретінде ретінде маңызды. 

Ол өз елін мақтан тұтатын, оның тарихын 
құрметтейтін, өзінің еңбегі мен таланты-
мен күнделікті өз елінің өркендеуіне үлес 
қосатындардың барлығын біріктіреді. Бұл 
мереке еліміздің бостандығы мен күшінің 
нышаны болып саналады. Еліміздің 
болашағы үшін жанын беріп, осы күнді 
бізге табыстап кеткен азаттықты бағалау, 

қастерлей білу әрбір Қазақстандық 
азаматтың парызы. Сондықтан, 
тәуелсіздіктің ақ таңы мәңгілік болу үшін 
әрбір адам өз тарапынан елге деген, жер-
ге деген сүйіспеншілігін сақтап, еліміздің 
ынтымақ, бірлігінің бұзылмауына атса-
лысуы тиіс. «Бірлік барда тірлік бар» 
дегендей, ынтымағымыз бен бірлігіміз 
жарасып, сыйластықта өмір сүрсек 
еліміздің іргесі сөгілмесі анық. Тұңғыш 
рет қолымызға тиген тәуелсіздіктің асыл 
құсын ұшырып алмай берік ұстау бүгінгі 
ұрпақтың қолында. Сондықтан, егеменді 
еліміздің қазіргі өскелең ұрпақтарына 
тәуелсіздіктің тарихын тереңірек түсіндіру, 
қастерлете білу баршамыздың міндетіміз 
болуы тиіс. Жаңашылдық дәуренде 
тәуелсіздігінің 32 жылдығына қол жеткізіп 
отырған Қазақ елі, Мерекеміз құтты 
болсын! Ынтымағымыз бен бірлігіміз 
ажырамай, амандықта, саулықта өмір 
сүрейік! Еліміз бен жеріміздің айбыны 
асқақ, тәуелсіздігіміз тұғырлы, Қазақ елі, 
Қазақстан мәңгі, ғұмырлы болсын!

Жұлдызай ТІЛЕКТЕС,
Қ.Сәтбаев атындағы орта 

мектеп - гимназиясының 11 "А"-
сынып оқушысы.

ТӘУЕЛСІЗДІК – ТӘТТІ ҰҒЫМ 
                                                       ТАҢДАЙДАҒЫ,
ТӘУЕЛСІЗДІК – БАҚ БҮГІН 
                                                  МАҢДАЙДАҒЫ.
НҰРЛЫ КҮННІҢ ОСЫНАУ СИҚЫ КЕТСЕ,
ТІРЛІГІМНІҢ ҚАЛАДЫ ҚАНДАЙ МӘНІ?
ҚҰТТЫ БОЛСЫН МЕРЕКЕ, ОТАНДАСТАР,
ҚҰТҚА ТОЛСЫН ЕЛІМНІҢ ӘР ҚОЙНАУЫ!

ҒАСЫРЛАП АҢСАҒАН ЕРКІНДІККЕ 
ҚОЛ ЖЕТКІЗГЕН КҮН

Кетті бүгін келмеске тәуелділік…

Менің елім - Тәуелсіз 
Қазақстан!



6 бетАЌСУ ӨЊІРІ15 желтоқсан 2023 жыл

Жуырда желіден бір апайдың ащы 
дауысы құлағыма жетті. «Сендер, 
мына ажырасқан әйелдер, қоғамның 
сорысыңдар. Біз жек көреміз сендейлерді, 
өз басым ажырасқан әйелдерді жек 
көремін, отырғым келмейді олардың 
қасында. Мен сияқты миллиондаған 
әйелдер бар отбасын ұстап отырған, 
бірақ ажырасқан әйелдермен бір дас-
тархан басында отырғысы келмейді!». 
Тап осылай айтты, сөзбе-сөз жеткізіп от-
ырмын. Мүмкін эмоцияға берілді, мүмкін 
ажырасқан әйелдерге деген реніші бар, 
бірақ, осы ащы сөзімен көптің көңілін 
толқытып, көп жараның аузын ашып 
жіберді. Мейлі ажырасқандардың жа-
нына отырмаса отырмай кетсін, жек 
көрсе, көре берсін. Бірақ, біреу біреудің 
бағы болмаса, ешкім ешкімнің соры 
емес! Құдай екі адамды бекерден бе-
кер қоспаса, адамды бір-бірімен ажы-
растырмайды! Мұны қазақта жазмыш 
яғни бүгін қуантып, ертең жылататын 
алмағайып тағдыр дейді. Сондықтан, 
тағдырға келгенде беталды ой түю мен 
сөйлеудің өзі қорқынышты. Әркімнің 
тағдыры өз қолында деп жатамыз, бірақ 
біреу тағдырын қолына ерте алады, 
біреу кеш алады, қайдан білеміз, мүмкін 
қолында емес шығар, кім бұған таласа 
алады? Сондықтан, қоғамды бұлай жік-
жікке бөлуге ешкімге құқық берілмеген. 
Қуанышы мен қайғысы қатар жүретін 
өмірде кім сүрінбейді, кім құламайды, кім 
жығылмайды? Мүмкін арасында бірен-
саран ақылы қысқа әйелдер бар шығар. 
Бірақ, қазақтың қыз-келіншектері мен 
әйелдері шетінен иманды, ибалы, сабыр-
лы, мейірімді, парасатты, ақылды, сау-
атты, заманауи, үлкенді сыйлай білетін, 
кішіні қорғай білетін, шаруаға пысық, 
тағдырға көнбіс, туысқа шыдамды, ене-
ге төзімді, күйеуге барын, балаға жанын 
беруге даяр тұратын батыр аналар дей 
аламын. Мұны аталарымыз «Еркекті 
төрге де, көрге де сүйрейтін әйел» деп 
түйіндеп қойған. Сондықтан, біздің қазіргі 
дәстүрлі қоғамды көріктендіріп тұрған 
қазақтың әйелдері болмаса, бұзып 
тұрған олар емес. Білесіздер ме, осы 
ащы дауыс кімдердің жараларын тырна-
ды, әсіресе әкесіз өскен жастардың жаны 
ауырды. Жаны жабырқап жүрген жан-
дар жекеме шығып, мұңдарын жеткізе 
алмады. Онсыз да ойраны шыққан 
өмірлеріне іштей қан жұтып, дымын 
білдірместен жанын қоярға жер таппай 
жүрген жалғыз басты әйелдер, тіпті ер-
азаматтардың өздері ажырасқан ата-
аналарын еске алып «Сонда менің анам 
жек көрінішті болғаны ма? Онда мұндай 
ел мен қоғамның керегі қанша?» деген 
өкініштерін айтты. Мынаны ұғынайық, біз 
яғни қазақ халқы Алланың ерекше бір ма-
хаббатымен жаралған бірегей уникалды 
халықпыз, көңіліміз дархан, жүрегіміз кең, 
әлемді қойнымызға сыйғызған мейірімді 
елміз, ата дініміз бен дәстүрімізге бекем 
жұртпыз, біздің Отанымыз, тарихымыз, 
жеріміз ортақ, қуаныш пен қайғыны да 
бірге өткеретін қоғамбыз. Жек көру, өзекке 
тебу, мейірімсіз, рақымсыз, қатігез, жау-
ыз, бөліну қасиеттері болмаған бабалар 
ұрпағымыз, біртұтас Алаш ұранымыз! 
Қандай жағдай болмасын, бізге бөліну 
емес, бірігу қажет, бөлінбейміз де, 
бөлмейміз де. «Бөлінгенді бөрі жейді» 
демекші, қарадан қарап қасқырға жем 
болмайық. Бөліну – ол жалғыздық. Ал, 
жалғыздық Құдайға ғана жарасады. 
Бәріміз Құдайдың бір-бір жалғызымыз, 
жалғыздық пен тәкаппарлық тек 
Құдайдың сипаты, Оның ғана киімі! Ал, 
Құдай бізді жақсы көреді, жақсы көретіні 
сонша, күнәмізді кешіруге қазір-ақ дайын! 

Жаратылыстары ішінде Алла Тағала 
адамды рақымдылығымен ерекше 
ұлық етіп жаратты. Махаббаты сондай 
шексіз, нығметті қаласақ та, қаламасақ 
та, сұрасақ та, сұрамасақ та есепсіз 

МЕН ЖАЛҒЫЗДЫҚҚА ҚАЛАЙ 
КЕЛДІМ...

бере береді. Ендеше, неге біз әлсізбіз? 
Құдай бізді жақсы көрсе, неге Оны 
жақсы көрмейміз? Неге бұйрықтарына 
құлақ аспаймыз? Неге сәжде етпейміз? 
Неге алғыс білдірмейміз? Таршылық 
емес, баршылық заманда көңіліміз неге 
тар? Жалғыздық неге жайлап барады? 
«Дүниеде жалғыз қалған адам – адамның 
өлгені» дегенді Абай  айтса, дүниенің пси-
хологтары жалғыздық деген дерт, адамның 
ортадан бөлінуі, өзін жалғыз сезінуі мидың 
ауытқуынан дейді. Шындығында солай 
ма? Ал, біз жалғыздықты қалай түсініп 
жүрміз? Жалғыздық деген не, білеміз бе?    

Жалғыздық – адамның ішкі күресінен ту-
ындайтын шешім. Адам онсыз да жалғыз, 
мұны дәлелдеудің еш қажеті жоқ. Десек 
те, адам жалғыздықты таңдайды ма әлде 
жалғыздық адамды таңдайды ма? 

Біріншіден, адам өзін-өзі көтеріп (са-
мооценка) бағаласа, ортасы мен қоғамға 
өзін сыйғыздыра алмай, елден бетер өзін 
ерекшелеп дараласа, жалғыздық адамды 
таңдайды. Бұған көбіне мақсатшыл, сын-
шыл, міншіл, кірпияз, талғампаз, тәкаппар 
адамдар бейім келеді. «Маған ешкім 
ұнамайды», «Маған олардың қуанышы 
керек емес», «Мен ондайларды жек 
көремін», «Мендей болу қайда оларға» 
деген сынды ойларымен менмендігіне 
еріп, жүзін жалғыздыққа бұрып, өзін-өзі 
жеңеді. 

Екіншіден, адам өзін-өзі төмендетіп (са-
мооценка) бағаласа, ортасы мен қоғамнан 
орын таба алмаса, талғамы сәйкес келме-
се, адам жалғыздықты таңдайды. Бұған 
көбіне рухани әлсіз, ұяң, момын, тұйық, 
уайымшыл, секемшіл адамдар жата-
ды. «Мен ешкімге ұнамаймын», «Менің 
қуанышым ешкімге керек емес», «Мені 
бәрі жек көреді», «Мен олардай бола 
алмаймын», «Мені менсінбейді», «Мені 
ешкім түсінбейді» деген ойларға шырма-
лады немесе «Мына өмірден шаршадым», 
«Күтуден шаршадым», «Үміттенуден шар-
шадым», «Өтіріктен шаршадым» деп 
сары уайымға беріліп, біреуден бірдеңе 
күтіп, өз-өзінен шаршап, өз-өзінен жеңіліп, 
жалғыздыққа беріледі. Яғни бұл жердегі 
мәселе адамның өз-өзін бағалауда. Егер 
ортаны ұстанып, қоғаммен санасса, өзін 
дараламаса немесе төмен көрмесе, 
қарым-қатынасты өз ойларымен пішпесе, 
адам жалғыздыққа бармайды, жалғыздық 
оған жоламайды. 

Үшіншіден, жалғыздық – бұл жаза яғни 
адамға ең қорқынышты жаза аштық емес, 

жалғыздық. Өйткені адам жалғыздықпен 
өзгені емес, өзін жазалайды, оны өзі 
байқамайды. Бәлкім, бұл туылғаннан 
бері жиналған күнәлар мен қателіктердің 
салмағы шығар, кім біледі? Мәселен, 
түрмелерде жалғыз адамдық қапас ка-
мералар (одиночка) бар. Әлбетте, оны 
сол жерде болған адам ғана біледі. 
Дегенмен, сол жер адамның шаты-
рын қозғайды яғни психоз басталады. 
Тіпті, жан-жағына адамдардың елесін 
құрып, сөйлесіп бастайды. Сондықтан, 
жалғыздық – адамның өзіне-өзі таңдап 
алған жазасы. Алайда, бұдан да зор 
жалғыздық – ол жалғыздықты сезіндіретін 
жандармен бірге өмір сүру яғни жарымен 
бір төсекте жатып өзін жалғыз сезінуі не-
месе отбасы, бала-шаға, бауырлары, 
туыс-туғандары, достары, ел-жұрты, 
Отаны, қысқасы бәрі айналасында айна-
лып тұрса да, адамның саналық деңгейде 
жалғыз болуы. Мәселен, Жиренше ше-
шен орта жасқа келгенде әйелі Қарашаш 
қайтыс болады. Қыз қырқынға қарайтын 
бұрынғы жас күні емес, бірер жыл жүріп 
қалады. Содан бір күні әз-Жәнібек хан 
¬Жиреншеге: «Бұлай үйленбей жүргенің 
жарамайды, пәленшенің қатыны ерінің 
тұсында жақсы әйелдің бірі еді, соны ал!» 
деген ұсыныс жасайды. Жиренше шешен 
болса, «Сіз ұйғарған болсаңыз, жарайды» 
деп, үйленеді. Біраз уақыт өткен соң, хан: 
«Жиренше, мына әйелің бұрынғыңдай ма, 
қалай өзі?» деп сұрайды. Сонда: «Күндіз 
екеуміз, түнде төртеуміз» депті. «Түнде 
төртеуің қалай?» деп, қайта сұрағанда, 
Жиренше шешен:

Ері есіне түседі,
Теріс қарап жатады,
Оныменен ол екеу.
Қарашашты ойлаймын,
Мен де теріс қараймын,
Оныменен мен екеу.
Оймен тауып жолдасты
Боламыз түнде біз төртеу.
Таң атқан соң оянып,
Тұра келсек тағы екеу!
Мұны естіген хан мен жиылған көпшілік 

Жиреншенің сөзін тыңдап «Рас» дескен 
екен. 

 Төртіншіден, жалғыздық – бұл 
жайлылық (комфорт). Яғни бұл адамның 
саналық деңгейде жалғыз болуды қалауы, 
өзін жайлы сезінуі.  Өйткені, мына әлемнен 
тек өзін ғана көреді, өз әлемін құрайды, 
сол әлемде өзі ғана өмір сүреді, оған кім 
көрінгенді кіргізбейді, қажетті адам ғана 

қатысады. Бұған көбіне өзін ғана ойлай-
тын өзімшіл (эгоист) адамдар жатады. 

Бесіншіден, жалғыздық – пана, 
мәселен, сүйіктісі опасыздық жаса-
са, достары сатып жіберсе, туысқаны 
лақтырып кетсе, жақыны ұмытып кетсе, 
әкесі өтірік айтса, анасы алдаса, әкесі 
озбырлық көрсетсе, адам жалғыздықты 
пана тұтады. Бұған күрескер емес, өте 
тұйық, аса ұяң адамдар жатады. 

Алтыншыдан, жалғыздық – тағдыр яғни 
өмірде жалғыз қалып қойған адамдар. 
Мәселен, жалғыз баласы қайтқан әке не-
месе ана, ешбір туысы, туғаны, жақыны 
жоқ жалғыз ұрпақ. Адам жалғыздықты 
күресіп жеңер, бірақ тағдырды жеңе ал-
майды. Мұны тағдырға көндігу дейді яғни 
жалғыздықты қабылдау. Егер адам ру-
хани мықты болса, жалғыздыққа қасқая 
қарайды. Мұндай адамдарға жалғыздық 
жаза да емес, жаман да емес. Ал, егер 
рухани әлсіз болса, онда жалғыздықтың 
жемі болады. 

Жетіншіден, қазіргі таңда соңғы шыққан 
жалғыздықтың бір түрі – ол  онлайн өмір. 
Яғни, отбасыда қанша адам, сонша 
адамның жеке-жеке онлайн өмір кешуі. 
Оған себепкер қолымыздағы ұрлықшы 
телефон, смартфон, ғаламтор, интер-
нет. Яғни, бір-бірімен, мейлі отбасыдағы 
жанұя мүшелері, мейлі ағайын арасы, 
мейлі аға мен іні арасы, мейлі әке мен 
баланың арасы, мейлі күйеуі мен әйелінің 
арасы болсын, жүзбе-жүз сөйлесу, қоян 
қолтық араласу, мәміле жасасу, екеу ара 
әңгімелесу, отырып диалог құру мүлдем 
қалып барады.  

Ал, бұдан басқа рухани даму үстіндегі 
оқшаулану немесе оңашалануды 
жалғыздық дей алмаймыз, мұны даралық 
дегеніміз дұрыс шығар. Яғни бұл жердегі 
жалғыздық адамның рухани тереңдігіне 
қажетті оқшаулық. Бұған көбіне әулие, 
ойшыл, ғалым, философ және т.с.с. 
адамдар жатады. Мұндай адамдар 
жалғыздықты қолданады яғни нәпсіні 
тыюға, өз-өзін зерттеуге, жетілдіруге, 
рухани тазалыққа, ізденіске, шабытқа 
жұмсайды. Бірақ, бұл адамдар ортадан, 
қоғамнан, халықтан бетін бұрмайды. 

Ендеше, жалғыздықты немен толты-
рамыз? Бұл жазадан өзімізді қалай алып 
шығамыз? Рухани жалғызсырап жүрген 
жандарға берер ақылым: 

Біріншіден, жалғыздықты оңашалануға 
айырбаста. Өзіңді тыңда, зертте,  не 
ұнайды, ұнамайды, ойлан, мақсат қой, 
жаңа дүние ойлап тап, өзіңді ойша да-
мыт, таныт, көрсет, тырмыс, талпын. Бір 
сөзбен айтқанда, өзіңді жақсы кезеңге 
дайында, жар таба алмай жүрсең, өзіңді 
жақсы адаммен кезігуге даярла! Әлбетте, 
«Жүгірген алады ма, бұйырған алады 
ма?» демекші, алдыңнан бір есік жабыл-
са, қайырлы бір есіктің ашылатынына сен! 
Ең жақсысы соңында беріледі. Мына бір 
қарапайым сөзге құлақ түр: «Жалғыздың 
жары Құдай!». Мұндайда сені құтқаратын 
ниет, иман, дұға, зікір, салауат, намаз! 

Екіншіден, мейлі қандай адам бол, 
мейлі үйленген, үйленбеген, ажырасқан, 
ажыраспаған, ер немесе әйел бол, ру-
хани жалғызсың ба, еш уайымдама! 
Өйткені, сенде еркіндік бар. Айналаңда 
ешкім жоқ па? Түкте емес! Керісінше 
еркін ойлана біл, өзіңнен ләззат ал,  
«жалғызбын!» дегенді санадан шығар! 
Түсінемін, қиын, бірақ күресе біл, сен 
күрескер болып жаралғансың! Күшіңді 
сына, сен мықтысың! Жығылдың ба, 
қайта тұр! Сүріндің бе, ештеңе етпейді! 
Бәрі де арманнан басталады! Қалай 
армандасаң да, алдағы бақытыңды ар-
манда, жалғыздықта қалма және біреуді 
жалғыздыққа қалдырма! Алдыңнан 
сәттілік күтсін!

Нұрлан қажы  БАЙЖІГІТҰЛЫ, 
«Ырыскелді қажы» мешітінің 

бас имамы, дінтанушы.   

ИМАНДЫЛЫҚ ИІРІМДЕРІ

Бүгінгі таңда сыбайлас жемқорлық 
қоғамымызды қатты алаңдатып отырған 
келеңсіз көріністердің бірі екені еш жасы-
рын емес. Бұл қылмыс түрімен қоғам бо-
лып күресу мақсатында көп іс - шаралар 
қолға алынуда. Біздің қоғамда сыбай-
лас жемқорлыққа орын жоқ. Қоғамның 
барлық күш-жігерін біріктіріп, осы дерттің 
одан әрі ушықпауы үшін оны тоқтатудың 
барлық амалдарын қолдану арқылы ғана 
бұл құбылысқа тиімді түрде қарсы тұруға 
болады.

Еліміздің өркениетін дамытқысы 
келетін, өз ортасын құрметтейтін әрбі 
азамат мемлекеттің ішіндегі тәртіпті 
белгілі бір жүйеге  келтіруге, ел ішіндегі 
қауіпсіздікті қамтамасыз етуге мүдделі 
және оның алдындағы басты парызы. 

Сыбайлас жемқорлық көріністерін жат 
құбылыс ретінде сезіну және қабылдамау 
- әрбір қазақстандықтың азаматтық 
ұстанымына айналса ғана, жемқорлыққа 
қарсы шаралар нәтижелі болары сөзсіз.

Бірлесе күрессек мұратқа жетеміз Қызылағаш ауылдық модельді 
кітапханасында жыл басынан бастап 
Сыбайлас жемқорлыққа қарсы түрлі 
іс - шаралар өтіп жатыр. «Жемқорлық- 
індет, жою міндет» атты ақпарат 
сағаты, «Жемқорлыққа қарсымыз» атты 
дөңгелек үстел, «Сыбайлас жемқорлыққа 
қауқарлы күрес қажет» және «Бірлесе 
күресек мұратқа жетеміз» тақырыбында 
танымдық сағат өтті. 

Қазақстан Республикасының әр аза-
маты сыбайлас жемқорлыққа қарсы 
мәдениетті қалыптастыра білсе еліміздің 
дамуы бұданда биік дәрежеге көтерілетіні 
хақ. 

Жалпы, кез-келген қызметкер өз от-
басында, әріптестерінің арасында осы 
бір қағидаларды ұран қыла білсе, бұл 
індеттің түбімен жойылатыны анық.

С.ХАСАНОВА,
Қызылағаш ауылдық модельді 

кітапхана кітапханашысы.   

Құқықтық статистика органдары-
мен мемлекеттік 9 түрі қызметтері 
алдағы уақытта көрсетіліп жүрген 
болатын, қазіргі кезде мəлімет 
жəне жұмыста пайдалану үшін 
Қазақстан Республикасының 
Цифрлық даму, инновация-
лар жəне аэроғарыш өнеркəсібі 
министрлігінің «Соттылықтың 
болуы немесе болмауы туралы 
анықтама беру», «Наркологиялық 
ұйымнан анықтама беру», 
«Психоневрологиялық ұйымнан 
анықтама беру» мемлекеттік 
көрсетілетін қызметтерін 
«Е-қызмет» персоналды 
басқарудың интеграцияланған 
ақпараттық жүйесі арқылы 
алу мүмкіндігі іске толығымен 
асқандығын хабарлайды.

Атап айтқанда, осы 
бағытта Цифрлық даму, ин-
новациялар жəне аэроғарыш 
өнеркəсібі министрлігі Мемле-
кет басшысының неғұрлым та-
лап етілетін анықтамалар мен 
қағаз растамаларды алып тастау 
жөніндегі тапсырмасын орындау 
шеңберінде ақпаратты цифрлық 
растауды қамтамасыз ете отырып, 
яғни өткен жылдың қазан айын-
да жəне ағымдағы жылдың сəуір 
айында мемлекеттік көрсетілетін 
қызметтер тізіліміне (бұдан əрі – 
тізілім) мемлекеттік органдардың 
ұсынған ұсыныстары жəне 
анықтамалардың күшін жою бой-
ынша жүргізіліп жатқан жұмыстар 
негізінде өзгерістер енгізілді, 
9 мемлекеттік көрсетілетін 
қызметтер қазіргі кезде алы-
нып тасталды, мысалы мына 
төмендегі көрсетілгендей: 

- Тұлғаның əкімшілік құқық 
бұзушылық жасағаны туралы 
Қазақстан Республикасы Бас 
прокуратурасының Құқықтық ста-
тистика жəне арнайы есепке алу 
жөніндегі комитетінің есептері 
бойынша мəліметтер беру (404 
629 жыл бойы қағаз  айналым-
дар); 

- Бірыңғай жинақтаушы зейнет-
ақы қоры салымшысының 
(алушысының) зейнетақы 
жинақтарының (инвестициялық 
кірістерін ескере отырып) жай-күйі 
туралы ақпарат беру (жылына 1 
млн-нан астам анықтама); 

- Жалғыз тұрғын үйі авариялық 
деп танылған азаматтарға 
анықтама беру (жылына 44 
анықтама); 

- Жылжымайтын мүліктің мен-
шік иесі (құқық иеленушісі) ту-
ралы мəліметтерді қамтитын 
техникалық паспортқа қосымша 
беру (жылына 307 224 анықтама); 

- «Заңды тұлғалар» мемлекеттік 
деректер қорынан анықтама беру 
(жылына 3 288 055 анықтама); 

- Жылжымайтын мүлікке тіркел-
ген құқықтар жəне тоқтатылған 
құқықтар туралы анықтамалар 
беру (жылына 40 856 анықтама); 

- Жылжымалы мүлік кепілін 
тіркеу тізілімінен үзінді-көшірме 
беру (жылына 106 079 анықтама); 

- Тауар таңбаларының мемле-
кеттік тізілімдерінен, тауар 
шығарылған жерлердің атаулары-
нан үзінді көшірме беру (жылына 
192 анықтама);

- Азаматтың əскери қызметке 
қатынасы туралы анықтамалар 
беру (жылына 78 339 анықтама).

Жоғарыда көрсетілетін 
қызметтер қазіргі кезде 9 
мемлекеттік қызмет көрсету 
анықтамаларды алып тастағаннан 
кейін мұндай ақпаратқа қол 
жеткізуді қамтамасыз етудің 
əртүрлі тəсілдері бар, мысалы: 

1) мекенжай анықтамасы дер-
бес деректердің болуын еске-
ре отырып, үшінші тұлғаларға 
арналған сервис арқылы беріледі 
(https://egov.kz/cms/ru/services/
pass_sr11); 

2) есепке алынуы Мемлекеттік 
кірістер органдарында жүргізілетін 
берешектің жоқ (бар) екендігі ту-
ралы мəліметтерді ақпараттық ре-

Құқықтық статистика органдарымен көрсетілетін мемлекеттік 
қызмет алу тәртібіндегі оң өзгерістер мен Цифрлық даму, 

инновациялар және аэроғарыш өнеркәсібі министрлігі Мемлекет 
басшысының неғұрлым талап етілетін анықтамалар мен қағаз 
растамаларды алып тастау жөніндегі тапсырмасын орындау 
шеңберінде ақпаратты цифрлық растауды қамтамасыз етеді

сурста қолжетімді ету болып табы-
лады kgd.gov.kz (https://kgd.gov.kz/
ru/app/culs-taxarrear-search-web); 

3) азаматтың жеке өзіне 
қажетті кейбір мəліметтер оның 
«электрондық үкімет» порталының 
жеке кабинетінде қосымша 
көрсетіледі; 

4) мемлекеттік органдар үшін 
интеграциялық өзара іс-қимыл; 

5) «Электрондық үкімет» порта-
лында жалпыға қолжетімді нысан-
да жүзеге асырылады.

Осыған орай, азаматтар мен 
мемлекеттік органдар арасындағы 
артық қағаз айналымын болдырмау 
мақсатында «электрондық үкімет» 
порталында Шығыс құжатты басып 
шығару мүмкіндігінсіз ақпаратты 
қарау режимінде тізілімнен 
шығарылған мəліметтерді 
көрсетуді іске асыру туралы атап 
өтеміз. Алайда, жеке жəне заңды 
тұлғалардан анықтамалардың 
қағаз нысанын, əсіресе «Заңды 
тұлғалар» «мемлекеттік базасы-
нан анықтамалар беру» қызметі 
бойынша басып шығарудың мүмкін 
еместігіне қатысты өтініштер келіп 
түседі. 

Жоғарыда көрсетілген 
анықтаманың 10 кіші түрі бойынша 
ақпарат жалпыға қолжетімді болып 
табылады, яғни ол ЭЦҚ-сыз (бір 
реттік пароль бойынша) тапсырыс 
бере алатын кез келген портал пай-
даланушысына қарау режимінде 
қолжетімді. 

Сонымен қатар, заңды 
тұлғаларды, олардың филиалдары 
мен өкілдіктерін мемлекеттік тіркеу/
қайта тіркеу туралы анықтама 
тізілімнен шығарылмаған, оны 
алу техникалық жағынан pdf-
форматында қолжетімді.

Мемлекеттік қызметтер 
тізілімінен (бұдан əрі – МҚТ) 
шығарылған жекелеген 
мемлекеттік қызметтер бойынша 
мəліметтерді «электрондық үкімет» 
порталында шығу құжатын басып 
шығару мүмкіндігінсіз ақпаратты 
қарау режимінде көрсету жүзеге 
асырылғаны туралы халыққа 
түсіндіру жұмыстарын жүргізу 
қажет. Шығу құжатын басып шығару 
мүмкіндігінің болмауы техникалық 
ақаудың салдарынан емес, азамат-
тар мен мемлекеттік органдардың 
арасындағы артық қағаз айналы-
мын жою мақсатында жасалғанын 
азаматтарға түсіндірілді. Бұдан 
бөлек, цифрлық даму, инновация-
лар жəне аэроғарыш өнеркəсібі 
министрінің 2020 жылғы 17 
қазандағы №390/НҚ бұйрығымен 
(2020 жылы 21 қазанда № 21463 
Әділет министерлігінде тіркелген) 
«Қазақстан Республикасы Бас 
прокуратурасының Құқықтық ста-
тистика жəне арнайы есепке алу 
жөніндегі комитеттің есебі бой-
ынша тұлғаның əкімшілік құқық 
бұзушылық жасауы туралы 
мəлімет беру» мемлекеттік қызметі 
оны толықтай автоматтандыруға 
жəне порталдың жеке кабинеті 
арқылы ұсынуға байланысты МҚТ 
алынып тасталған. 

Бұл процесстің автоматтанды-
рылуы Мемлекеттік корпорацияны 
жəне қызмет берушінің кеңсесін ай-
налып өтіп, ЖСН бойынша онлайн 
режимде азаматтардың əкімшілік 
анықтамасын алуға мүмкіндік берді. 
Анықтама алу уақыты 3 жұмыс 
күнінен 15 минутқа дейін қысқарды. 
Бұдан бөлек, «Анықтаманы үшінші 
тұлғамен алу сервисі» жəне 
eGov mobile арқылы əкімшілік 
анықтаманы үшінші тұлғамен алу 
мүмкіндігі жүзеге асырылған.

Бұдан басқа, көрсетілген 
ақпараттарды еркін қолжетімділікте 
«Өзіңнің айыппұлыңды біл» атты 
қосымшадағы Комитеттің http://
qamqor.gov.kz сайтынан алуға бо-
лады, өзіңнің ЖСН жəне жеке бас 
куəлігінің нөмірін енгізе отырып. 

Бүгінгі күнде, біздің үш 
мемлекеттік қызыметімізді 
оңайлатып жəне жеделдетіп 
порталдан алуға болатын 

мүмкіндік жүзеге асырылған. 
«Соттылықтың болуы не 
болмауы туралы анықтама 
беру» мемлекеттік қызметі 
толықтай автоматтандырылған. 
Мемлекеттік қызмет көрсетуге 
құжаттар қабылдау жəне 
нəтижесін беру портал арқылы 
жүзеге асырылады. 

Жүргізілген бұл жұмыс 
азаматтардың сұрауларының 
көп бөлігін үйден шықпай, 10 
минуттың ішінде алуға мүмкіндік 
берді. 

Қызметті оңтайландыру ая-
сында азаматтарға оны ұялы 
байланыстың абоненттік 
қондырғылары арқылы, яғни 
порталдың ұялы түрі арқылы алу 
мүмкіндігі ұсынылған. 

Азаматтар үшін тағы да бір 
ыңғайлылық шет елге шығу үшін 
анықтамаға сұрауды электрон-
ды түрде беру мүмкіндігі, қағаз 
жүзінде алуға өтініш білдірген 
Мемлекеттік корпорацияның 
филилдарының мекенжайын 
таңдай отырып. Бұрын сұрау 
тек қағаз жүзінде міндетті түрде 
Мемлекеттік корпорацияға барып 
жолданатын. 

Порталда «Анықтаманы үшінші 
тұлғамен алу сервисі» көмегімен 
сұрау салған бастамашы өз 
бетінше егерде бұл тұлғаның 
келісімі болған жағдайда, басқа 
тұлғаға қатысты электрондық 
сұрау жолдай алады.  
Электрондық анықтама алуға 
Мемлекеттік корпорацияның 
форнт-кеңсесіне азаматтарды 
жіберудің қажеті жоқ. 

Анықтаманы «EgovKzBot» 
қосып Telegram мессенджері 
көмегімен де алуға болады. 
Анықтама алуға керектің барлығы 
- азаматтардың мобильді базасы-
на тіркелу. 

Соттылықтың болуы не болма-
уы туралы анықтаманы апостиль-
мен беру бізге оны азаматтарға 
композитті беруге мүмкіндік 
берді, яғни, «бір өтініш» қағидаты 
бойынша. Бұл үшін композитті 
қызмет алуға өтінішті электронды 
түрде беру, электрондық үкіметтің 
төлем шлюзінің көмегімен он-
лайн режимде баж салығын 
төлеу, қағаз жүзінде нəтижені 
алу үшін, порталда Мемлекеттік 
корпорацияның филилдарының 
мекенжайын таңдау мүмкіндігі 
жүзеге асырылған. 

Комитеттің қызметтерін 
100% электрондық нысанға 
көшіру мақсатында, ҚР Әділет 
министрлігінің «Е-Апостиль» 
сервисін жүзеге асыру аясында 
апостиль қою бойынша қызметті 
толықтай автоматтандыру бойын-
ша жұмыстар жүргізілуде. 

«Қазақстан Республикасы Бас 
прокуратурасының Құқықтық 
статистика жəне арнайы есеп-
ке алу жөніндегі комитеті жəне 
оның аумақтық департаментінің 
архивтері шегінде архивтік 
анықтамалар жəне/болмаса 
архивтік құжаттардың көшірмесін 
беру» мемлекеттік қызметі жеке 
жəне (немесе) заңды тұлғаларға 
электронды (жартылай 
автоматтандырылған) жəне қағаз 
жүзінде көрсетіледі. 

Мемлекеттік органдардың 
аумақтық бөлімшелерінің кадр 
қызметтері азаматтарға жүк сал-
май, құқықтық статистика жəне 
арнайы есепке алу органдарының 
мəліметтерін дербес құрамды 
басқарудың «Е-Кызмет» 
интеграцияланған ақпараттар 
жүйесі арқылы жеке жəне заңды 
тұлғалар өздері ала алатындары 
туралы түсіндірілді.

 
Дарын ЖҰЛЫНОВ, 

Қазақстан Республикасы 
Бас прокуратурасы Құқықтық 

статистика және арнайы есепке 
алу жөніндегі комитетінің 
Жетісу облысы бойынша 

Департаментінің прокуроры.                                    

Жетісу облысы бойынша жыл басынан бері 423 интернет 
алаяқтық фактілері тіркелді, бұл республика аумағында 15 616 
тіркелген алаяқтықтың жалпы санының 1,5 % құрайды.

423 интернет алаяқтық фактілері өңірлер бөлінісінде: Талдыкор-
ган қаласы-330, Текели қаласы-17, Ақсу – 4, Алакөл – 8, Ескелді 
– 13, Көксу – 8, Кербұлақ - 4, Қаратал – 21, Панфилов – 15, Саркан-
ский - 3. Көбінде, бұл қылмыстың түрі ұялы телефондарды қолдану 
арқылы жасалады. 

Алаяқтар банктік ақпаратқа қол жеткізу үшін азаматтардың қажетті 
жеке мəліметтерін алудың түрлі тəсілдерін қолданады: жоғары 
лауазымды полиция қызметкерлері WhatsApp мессенджеріне ал-
дын ала қолдан жасалған, растайтын құжаттарды тастай отырып 
ұсынады: елтаңбалы мөрмен расталған қызметтік куəліктерді, 
қылмыстық іс қозғау туралы қаулы түрлі банктердің қаржы 
бөлімдерінің қызметкерлері ұсынады.

Мысалы, Талдықорған қалалық полиция басқармасымен аз. 
А. арызы бойынша тергеп-тексеру жүргізілуде, іс құжаттарына 
сəйкес белгісіз тұлғалар оның атынан онлайн несие алып, алған 
қаражатты жымқырған. 

Көбінде Сізге несие рəсімделгені туралы жаңылыстырады жəне 
олар  банк картасы бойынша мəліметтерді, карточка нөмірін, банк 
картасының артқы жағында орналасқан CV кодын хабарлауды 
сұрайды.

Көбінде алаяқтар WhatsApp мессенджеріне қонырауларды пай-
даланады, өткені WhatsApp қонырауларды бақылау қиын, өйткені 
бұл адамдар ел ішінде де, одан тыс жерлерде де болуы мүмкін.

Интернет-алаяқтық «Колеса», «Крыша», «OLX» интернет-
сайттарын пайдалану арқылы да жасалады.

Әлеуметтік желілер арқылы: «Инстаграмм», «Телеграмм», 
«Фейсбук», «ВКонтакте», арқылы мүлікті сату туралы хабарланды-
руды жариялау кезінде. Сонымен қатар, алаяқтар көбінесе қымбат 
заттардың өте төмен құнын пайдаланады, осылайша сатып алу-
шыларды тартады.

Қазіргі уақытта қылмыстың осы түрін жандандыруға байланысты 
ішкі істер органдары қылмыстың осы түрін жасауға жол бермеуге 
бағытталған шаралар қабылдауда. ІІМ қылмыскерлердің алаяқтық 
əрекеттері туралы ескерту сипатындағы SMS хабарламалар 
жібере басталды. Республиканың ішкі істер органдары азаматтар-
ды сақ болуға жəне негізгі сақтық шараларын ұстануға шақырады. 
ІІМ негізгі ұсынымдары:

1. Ешқандай жағдайда банктер немесе құқық қорғау органдары 
қызметкерлерінің несие беру, мүлікті сату жəне ақшасын қауіпсіз 
шоттарға аудару немесе несие беру туралы телефон нұсқауларын 
орындамаңыз. Құқық қорғау органдары телефон арқылы арнайы 
операциялар жүргізбейді.                  

2. Өзінің дербес деректерін, пластикалық карталардың 
деректемелерін ешкімге хабарламау, аударымдар туралы 
түбіртектерді, тіпті банк, полиция қызметкерлері болып табылатын 
тұлғаларға кодтар мен кодтық сөздерді жəне т.б. бермеуді талап 
етеміз. 

3. Жеке деректерді белгісіз жəне тексерілмеген сайттарға жəне 
басқа көздерге бермеңіз. Тексерусіз алдын ала төлем жүргізбегеңіз. 
Тауарды алғаннан кейін төлем туралы келісуге тырысыңыз. Мұндай 
қызметтер, мысалы Қазпоштамен көрсетіледі.

4. Күмəнді мəмілелер бойынша аударымдарды жүзеге 
асырмаңыз, ашық кіріс көзінсіз қаржылық схемалардан сақ 
болыңыз.

5. Қолданбаларды орнату үшін тек ресми App Store, Play Market 
жəне т.б. пайдаланыңыз.

6. Өтпеуге сілтемелер бойынша жіберуді, мысалы жалған 
төлемдер жасалғандай болып көрсетілуі мүмкін, жеке тұлғалар 
төлем жасау үшін жеке ұялы телефондағы бағдарламалардың 
СПАМ-сілтемесі жеке терезесі арқылы белгісіз тұлғалардан хабар-
лама ретінде келу мүмкін.

7. Банкинг қызметтеріне қолжетімділік құпия сөздерін үнемі ауы-
стырып отыруді, яғни, 3D қорғауды жəне банктер ұсынатын басқа 
да, қауіпсіздік шараларын пайдаланып отыруды. 

8. Негізінде тұлғаларға өздерінің шоттарындағы ақша қозғалысын 
жиі тексеріп отыруды ескертеміз.  

     Мерейхан СЕРІКЖАН,
ҚР БП ҚСжАЕАЖК-нің Жетісу облысы бойынша 

Қаратал және Ақсу аудандары бойынша
ҚСжАЕА саласындағы заңдылықты

      бақылау жөніндегі аға прокуроры.                                    

АБАЙЛАҢЫЗ
ИНТЕРНЕТ

Құттықтаймыз!

Ақсу ауылдық кітапханасының 
ұйымдастыруымен,  мектептің 
үйірме оқушылары, ата – ана-
лары және Мамания орта 
мектебінің кітапханашысы 
және мәдениет қызметкерлері 
қатысуыменен «Ең үздік 
оқырман»  атты оқырмандар 
сайысы өтті. Шара барысын-
да оқушылар 4 бөлім бойынша 
сайысқа түсті. 

1. Таныстыру;
2. Сұрақ – жауап; 
3. Өнері (мәнерлеп жатқа оқу); 
4. Кітапты суретіне қарап 

табу;
Сайыс соңында оқушылар 

әртүрлі номинациялар бойынша 
Дипломмен және сыйлықтармен 
марапатталды. Шара соңында 
мәдениет қызметкерлері мен 
үйірме оқушылары әсем әннен 
шашу шашты.

А.РАЙЫМҚҰЛОВА,
 Ақсу ауылдық 

кітапханасының 
кітапханашысы. 

Белгілі қаламгер Төлен 
Әбдіков 1942 жылдың 4 
қыркүйегінде, Қостанай облы-
сы, Жангелдин ауданы, Еңбек 
ауылында туған. Қазақстанның 
еңбек сіңірген қайраткері 
(2002). 1965 жылы Қазақ 
Ұлттық университетін бітірген. 
1965-70 жылдары "Қазақстан 
пионері" (қазіргі "Ұлан") 
газетінде әдеби қызметкер, 
бөлім меңгерушісі болып жұмыс 
істеген. 1970-77 жылдары 
"Жалын" альманағында бөлім 
меңгерушісі, бас редактордың 
орынбасары, 1977-79 жыл-
дары "Қазақфильм" кино-
студиясында бас редактор, 
1979-90 жылдары Қазақстан 
Коммунистік партиясының 
орталық комитетінде жауапты 
қызметте болды. 1990-92 жыл-
дары "Қазақ әдебиеті" газетінің 
бас редакторы, Қазақстан 
Жазушылар одағының екінші 
хатшысы болды. 1993 жыл-
дан Қазақстан Республикасы 
Президенті әкімшілігінде сектор 
меңгерушісі. 1997 жылдан бас-
тап Қазақстан Республикасы 
Президенті аппаратының ішкі 
саясат бөлімі меңгерушісінің 
бірінші орынбасары.

Төлен Әбдіковтың 
шығармалары 1964 жылдан 
жариялана бастады. Бірінші 
"Көкжиек" жинағы 1969 жылы, 
одан кейін "Күзгі жапырақ" 
1971 жылы жарық көрді. 1974 
жылы  "Ақиқат" атты повес-
тер мен әңгімелер жинағы 
дүниеге келді.  1979 жылы 
"Айтылмаған ақиқат " әңгіме-
повестер жинақтары, 1980-1981 
жылдары орыс тілінде "Истина" 
әңгімелері мен повестері де-
ген атпен жарық көрген. 1985 
жылы "Өлі ара", "Біз үшеу едік" 
пьесасы республикалық  театр 
сахналарында қойылды. Грек 
аңыздары "Эллада ерлерін"  
қазақ тіліне аударған. Бірнеше 
шығармалары шетел тілдеріне 
аударылған. 1987 жылы 
"Ақшоқыда қыс қатты" және 
2002 жылы "Парасат майданы" 
жазылған. «Парасат майда-
ны» повесі тосындылығымен 
ерекшеленіп, бұл туынды ПЕН-
клубтың сыйлығын иеленіп, 
Халықаралық Франц Кафка 
атындағы орденімен марапат-
талды. Халықаралық Ф.Кафка 
атындағы Қазақстандағы ПЕН 
клуб сыйлығының лауреа-
ты (2003). Еуропалық алтын 
медальдің (2003), Қазақстан 
мемлекеттік сыйлығының иегері 
(2004). 

ТӨЛЕН ӘБДІКТІҢ ӨМІРІ мен 
ШЫҒАРМАШЫЛЫҒЫ

Қазақстан Республикасының 
Мемлекеттік сыйлығының лау-
реаты  (2004).

Тұңғыш рет 1969 жылы 
«Көкжиек» әңгімелер жинағы 
жарық көріп, қазақ әдебиетіне 
философиялық проза жан-
рын ала келген белгіл жазушы, 
Мемлекеттік сыйлықтың иегері 
Төлен Әбдіков - 70 жаста. 

Жазушы 10-нан астам по-
весть, әңгіме, 1 роман, 2 пьеса 
авторы. Ал, тырнақ алды «Рай-
хан» атты әңгімесін қаламгер 
20 жасында жазыпты. Бұдан 
кейін де Төлен Әбдіковтың 
қаламы қарымды бола түсті. 
"Күзгі жапырақ", "Ақиқат", 
"Айтылмаған ақиқат", орыс 
тілінде "Истина" атты пове-
стер мен әңгімелер жинағы 
оқырмандарға ұсынылды. 
"Өліара", "Біз үшеу едік" пье-
сасы республикалық театр 
сахналарында қойылды. Грек 
аңыздары "Эллада ерлерін" 
қазақ тіліне аударған. Сонымен 
қатар, бірнеше шығармалары 
шетел тілдеріне аударыл-
ды. 2002 жылы жазылған 
"Парасат майданы" повесі 
тосындылығымен ерекшеленіп, 
ПЕН-клубтың сыйлығын 
иеленіп, Халықаралық Франц 
Кафка атындағы сыйлығымен 
марапатталды. Ал, соңғы жыл-
дары «Ардагер» атты пьеса мен 
«Тұғыр мен ғұмыр» атты повесті 
жарыққа шығарды. «Арда-
гер» пьесасы ел тәуелсіздігінің 
20 жылдығына арналған 
драматургиялық шығармалар 
байқауында Бас жүлдені жеңіп 
алғандығын оқырмандар жақсы 
біледі.

Бақыт ЖАҚСЫБАЕВА,
Кеңжыра ауылдық 

кітапханасының 
кітапханашысы.

16 желтоқсан  ҚР Тәуелсіздік 
күні мерекесі қарсаңында,  Ақсу 
ауылдық мәдениет  үйінде 
желтоқсан оқиғасына қатысушы 
жерлестермен «Елімнің бақы-
тын тербеткен - Тәуелсіздік»  
атты   кездесу  кеш өткізілді.  
Арнайы шақырылған кешке  
желтоқсандық  жерлестеріміз, 
ауыл тұрғындары, оқушылар  
және мәдениет қызметкерлері 
қатысты.  Оқушылардың  атынан 
сөз алған 11 сынып оқушысы   
ата-бабаларымыздың арман-
дап кеткен тәуелсіздікті әрқашан 
қадірлейтіндіктерін жеткізе от-
ырып, желтоқсан көтерілісіне 
қатысқан сол кездегі жастар, 
қазіргі аға - апайларымызға 
шексіз алғыстарын білдірді. «Біз 
тәуелсіздікті әрқашан қадірлеп 
өтеміз. 

Себебі, кезінде ата-
бабаларымыз Сарыарқаның 
төсіне ел қондырсам, берекелі, 
мерекелі ел болсам деген 
арманының куәгері - біздерміз. 
Әрине, 1986 жылы  аға-
апаларымыз алаңға шығып, осы 
бүгінгі тәуелсіздігімізге жеткізіп 
отырсыздар. Сол үшін өскелең 
ұрпақтың  атынан сіздерге 
шексіз алғысымызды білдіргіміз 
келеді.  Біз  тәуелсіздік - 
тәңірдің бізге берген тәтті 
сыйы деп білеміз, себебі, осы 
тәуелсіздіктің арқасында біз 
ендігі даму кезеңіне аяқ бастық, 
сондықтан осы еркіндікті 
әрқашан қастарлеп, қадірін 
түсіне білейік дегім келеді”,-
деп өз ойын білдірді. Биыл 
«желтоқсан оқиғасына» - 32 
жыл. Бұл оқиға қазақ халқының 
сүйегіне басқан таңбадай 
есінде қалады. Солақай 
саясатқа қарсы шығып, қазақ 
жастарының мүддесін көтерген 
сол кездегі жастар, желтоқсан 
оқиғасына қатысушылар ерек-
ше ерлік көрсетті.  Кездесу кеш-
ке  қатысушы жерлестеріміз    

өскелең ұрпаққа азаттықтың 
таңын бағалай білуге, қазіргі 
ұрпақ оны ешқашан естен 
шығармау керектігін баса айтты.  
«Бұл біздің елімізді тәуелсіздікке 
жеткізген, қазақша ойымызды 
айта алатын, қазақша оқи ала-
тын, білім алатын, еркін өмір 
сүре алатын, өз тәуелсіздігімізді 
қорықпай, ешкімнен үрікпей 
айта алатын деңгейге жеткізген 
үлкен сара жол деп білемін».  
Желтоқсан куәгерлері аяу-
сыз басып - жаншылған оқиға 
кезінде  бастан кешкендерін 
әңгімелеп берді. 

Иә, қалай десек те сол бір 
кездері ел азаматтығы жолын-
да күрескендердің еңбектері 
еш кеткен жоқ. Әрқайсысының 
есімдерін ел біле қоймас, деген-
мен олар ата - бабаларымызға 
тән өр рухтарымен халық есінде 
мәңгі сақталары анық.  Кеш ба-
рысында  үйірме  оқушылары 
желтоқсан оқиғасына қатысқан 
азаматтарға арнап, әйгілі 
ақындардың тәуелсіздік  тура-
лы  өлеңдерін  мәнерлеп  оқып,  
композициялық   қойылымды  
би арқылы шебер көрсетті.
Мұндай кездесулер  өскелең 
ұрпақтың эстетикалық талғамын 
дамытып, Отанды сүюге деген 
патриоттық сезімдерін дамыта-
ры сөзсіз. Кешті қорытындылай 
келе, мәдениет  үйінің  дирек-
торы  Меруерт  Жебегенқызы  
көпшілік атынан келген 
қонақтарға ризашылығын 
білдіріп, естелік сыйлықтар 
табыстады.  Шара  мәдениет 
қызметкерлерінің  орындау-
ында «Қазақстаным» әнімен 
аяқталды. 

Еркіндік – еліміздің баға жет-
пес байлығы! Тәуелсіздігіміз 
тұғырлы, азат еліміз ғұмырлы 
болсын!

Меруерт УАЛИ,
Ақсу ауылдық  мәдениет  

үйінің  директоры.  

Ел бақытын тербеткен...

Ең үздік оқырмандар 
сайысы

Біреу білер, біреу білмес, 
елімізде өрт қауіпсіздігін 
қадағалаушы мамандарды да-
ярлайтын бір ғана оқу орны бар. 
Ол ҚР ТЖМ қарасты Көкшетау 
қаласындағы Мәлік Ғабдулин 
атындағы академиясы. Білім ор-
дасын бітіргендер мемлекет та-
рапынан жұмыспен қамтамасыз 
етіліп, өздерінің еңбек жолда-
рын облыстардағы азаматтық 
қорғау  қызмет  құрылымдарында 
бастамақ. Аталған оқу орнында 
білім алу тегін. Тәлімгер әскери 
тәртіпте шыңдалып, сапалы 
біліммен қамтамасыз етіледі. Оқу 
бітіргеннен кейін  азаматтық қорғау 
лейтенанты әскери шені берілмек. 
Наурыздың 1 жұлдызынан бас-
тап аталған оқу орнына  оқуға 
үміткерлерді қабылдау жүргізіп 
жатыр.

Құрметті ата - аналар, 
балаңызды  келешекте тілсіз жау-
дан елі мен жерін қорғап, қоғамға 
өрт қауіпсіздігін қамтамасыз ету 
бойынша пайдасын тигізер азамат 
болсын деп ойласаңыз, онда Ақсу 
ауданы  Жансүгіров ауылы ,

Пушкин көшесі, №4 мекен-жайда  
орналасқан  Ақсу ауданының ТЖ 
бөліміне келуіңіз немесе 2-13-86 
байланыс телефондары арқылы 
хабарласуларыңызға болады. 

 Нұрдәулет  ЖАҚСЫБАЕВ,    
аудандық ТЖБ бастығы, 

 азаматтық  қорғау  
подполковнигі.

ҚАЗАҚСТАН  РЕСПУБЛИКАСЫ  
ТӨТЕНШЕ  ЖАҒДАЙЛАР 

МИНИСТЛІГІ  ҚЫЗМЕТКЕРІ 
БОЛҒЫҢ  КЕЛСЕ...

Құрметті ШАЯХМЕТОВА 
АЛИДА ӘБІЛХАНҚЫЗЫ  
аудандық Кірістер басқармасы 
ұжымы Сізді жаныңыздың 
тазалығы мен көңіліңіздің 
адалдығы, қарапайым мінезіңіз 
және еңбектегі білгірлігіңіз 
үшін үлгі тұтып сыйлайды, 
құрметтейді. Осы салада 
қаншама жыл аянбай еңбек 
еттіңіз, жастарға үлгі болдыңыз.

Еңбегіңіз еленіп, құрметті 
демалысқа шыққан қуанышты 
күніңіз құтты болсын! Еткен 
еңбегіңіз бен төккен теріңіз 
аз емес. Ендігі сол еңбектің 
зейнетін көріп, ауырмай - 
сырқамай, немере, шөберенің 
ортасында аяулы Әже деген 
атты иеленіп жүре беріңіз! 
Құрметті демалысыңыз 100 
жасқа дейін ұлассын!.

Зейнет жасқа жетіп кепсіз 
                                        зымырап,
Бірақ қимыл әлі жастай 
                                   шымыр-ақ.
Еңбегіңіз зейнет болсын ендігі,
Күндеріңіз мұң салмасын 
                                     қырындап.
Талай күндер төккен термен 
                                     өткен күн,
Қуаныштың нәрін көктен 
                                    сепкен күн.
Талай жылдар тағылымы 
                                      толысып,
Еңбектен соң зейнет келіп 
                                   жеткен күн.
Алида апай Алла жолды 
                                         оңғарып,,
Демалысын көңілді етіп 
                                          өткерсін.

ІЗГІ ТІЛЕКПЕН: 
Ақсу аудандық Кірістер 

басқармасы ұжымы.


